
ЗÆРДРОХС ÆМА ЗÆРДРОХС ÆМА 
ÆНÆНЕЗ УОТÆ ÆНÆНЕЗ УОТÆ 
КАДГИН ХЕСТÆРТÆ!..КАДГИН ХЕСТÆРТÆ!..

Бæрæгбæнттæй нин 
уæлдай зæрдтагондæр ка 
фæууй, уонæй еу æй каргун 
адæймæгути Бон. Бæрæг-
гонд ба цæуй алли анз дæр 
1 октябри, уой дæр дуйней 
берæ рауæнти. Бæрзонд 
нимади æй махмæ, Ири-
стони дæр. Хестæртæ нин 
цæйбæрцæбæл цитгийнаг 
æнцæ, уой фæдбæл нæ раг-
фидтæлтæй берæ зундгин 
фæдзæхститæ байзадæй. 
Æма сæ гъæуама зонæн, 
рæстуодæй сæ æнхæст 
кæнæн. Уомæ гæсгæ аци 
бæрæгбони фæдбæл зæр-
диагæй арфæ кæнæн нæ 
хестæртæн. Æма син нæ ар-
фити зæгъæн: «Сумах нин 
айтæ нæ уодæнцойнæн хъа-
урæдæттæг, нæ рæствæн-
даггæнæг. Сумахæн уæ 
цардвæндаг агъазиау æй. 
Уе ’скъуæлхтдзийнæдтæй 
мах алкæддæр сæрустур ан 
æма уи æгæрон арфиаг уод-
зинан.

Не ’хсæнади ихæс ба 
абони æй сумахбæл ауо-
дун, уæ царди хуæрзгъæ-
дæдзийнадæ фæххуæздæр 
кæнунæн гъæугæ уавæртæ 
аразун æма гъæуама уобæл 
æновудæй архайæн.

Бæрæгбони фæдбæл 
уин арфæ кæнгæй ба нæ 
зæрдæ зæгъуй федар æнæ-
нездзийнадæ, уодиконди 
цæрдæгдзийнадæ, дæргъ-
вæтийнæ царди амондгун 
æнзтæ, уæ хеуæнттæ æма 
къабæзти æновуддзийна-
дæ. Уæ кæстæрти хортæй 
бафсæдетæ, нæ хъазар хе-
стæртæ! Уæхе гъæуай кæ-
нетæ!..»

ХЕТÆГКАТИ Геуæрги (1903-1975), Советон Цæдеси Бæгъатæр, æфсади инæлар: 
«Алцæмæй æнхæст æфсæддонæн исгъомбæлгæнæн нæййес, не ’фсади евгъуд 
æхсаргин цаутæмæ æргом æнæздахгæй. Æма æригон æфсæддон æнхæстæй ку 
балæдæра, æхемæ ке райста æма идарддæр ке хæссуй хестæр фæлтæрти 
тугъдон кадæ, айдагъдæр гъе уæд сæрбæрзондæй æма зæрдæхцæуæнæй æнхæст 
кæндзæнæй æ уæззау æфсæддон куст…»

АЛÆМÆТИ ДЕССАГ ÆЙ АЛÆМÆТИ ДЕССАГ ÆЙ 
Æ ИСКУРДИАДÆÆ ИСКУРДИАДÆ

Не ’мзæнхон искурдиа-
дæгин зартæгæнæг Тайса-
ути Владимир зундгонд æй 
æнæгъæнæ Уæрæсей музы-
калон аййевадæбæл æновуд 
дзиллæн. Æ рæстæги æн-
тæстгинæй каст фæцæй Мæ-
скуй Паддзахадон театралон 
аййевади А.В. Луначарскийи 
номбæл институти музыкалон 
факультет. Цалдæр анзей 
дæргъи (1988-1994) æнзти 
адтæй Цæгат Иристони му-
зыкалон театри солист. Уой 
сценæбæл зардта: Фигаро – 
«Фигарой киндзæхсæвæр»-и, 
Къарол Реней «Иоланта»-йи,  
Самюэл «Бал-Маскарад»-и, 
зæронд цигайнаг «Алеко»-й, 
къниаз Франческу «Граф 
Люксембург»-и, Андже-
лотти «Тоска»-йи, Наиб – 
«Фатимæ»-йи, Бесол, Фарнæ 
– «Зæхх сиды» – Цорионти Р., 
Хъубади – «Къоста»-й æма 
спектакльти.

Тайсауи-фурти архайд сæ 
зæрдæбæл хуарз бадардтон-
цæ æригон театрдзаутæ дæр. 
Архайдта «Буратини хабæрт-
тæ», «Золушка», «Тикис Ле-
опольди райгурæн бон» æма 
æндæр спектакльти.

Дзæуæгигъæуи косгæй 
ма разæнгардæй архайдта, 
Гæздæнти Болат разамунд ци 
адæмон оркестрæн лæвард-
та, уой хæццæ дæр.

Тайсаути Владимир 1994 
анзæй фæстæмæ косуй Пер-
ми оперæ æма балети ака-
демий театри раздзæуæг 
зартæгæнæгæй (бас). Заруй 
еугур репертуарон музыкалон 
уадзимистæй еугуреми дæр. 

Нур ба Цæгат Иристони 
цæргутæн дæр ес равгæ нæ 
искурдиадæгин зартæгæнæги 
аййевади хæццæ базонгæ уни 
равгæ – Тайсаути Владимири 
концерт арæзт æрцæудзæ-
нæй Дзæуæгигъæуи Вахтан-
гови Хæдзарæ-музейи 2 ок-
тябри. Райдайдзæнæй изæри 
19 сахаттебæл.

Концерт рахæсдзæнæй 
еу сахат æма дууинсæй ми-
нути.

ФИДИБÆСТИ ЕВГЪУДАДÆ НИН ÆЙ ЗУНДАМОНÆГ ÆМА НИФСДÆТТÆГ

... Еу лæхъуæн, дан, кæддæр исфæндæ 
кодта æндæр рауæнтæмæ балций фæццæун. 
Æма æ мади бафарста:

– Мæ хæццæ фæндаггагæн ци райсон?
– Дæ фиди ном, дæ фиди фарнæ, – адтæй 

мади дзуапп.
Æма лæхъуæн æ фиди ном, æ фиди фар-

ни хæццæ ранæхæстæр æй балци. Кумæ, цит,  
бафтуйидæ, уоми æй зæрдиагæй исиуазæг кæ-
ниуонцæ – æ фиди цитгиндзийнадæмæ гæсгæ.

Аци хабар, ка ’й зонуй, фегъустаййайтæ, 
фал уин æй уæддæр еума хатт дæр ма æрими-

стан – алкæмæн дæр æ фиди ном æма фарнæ 
куд агъазгæнæг æнцæ, уотæ æнæгъæнæ адæ-
мæн дæр æ фидтæлти намус цардгъонгæнæг 
æй. Уомæ гæсгæ ба, нæ фидтæлтæ цæмæй ад-
тæнцæ тухгин æма уæлахезон, уой æнхæстæй 
гъæуама зонæн, бæрзонд цæстиварди нæмæ 
уа æма ’й гъомусæй-гъомусгиндæр кæнæн. 
Уой фæдбæл нуртæккæ не ’хсæнади медæгæ 
ци архайд цæуй, уомæн æвдесæн иссæй Дзæу-
æгигъæуи æрæги арæзт ке ’рцудæнцæ Æхсæн-
дуйнеуон историон скъолай ахуртæ, е дæр. 
Уой фæдбæл æрмæг кæсетæ 3-аг фарсбæл.

Михаил ЛЕРМОНТОВ (1814-1841), поэт: «Царди тæккæ вазуггиндæр дза-
манти хатгай тæккæ хумæтæгдæр адæймаги зæрди дæр райгуруй уæди 
уæнгæ имæ нихъулдæй ка лæудтæй, уæхæн зинги æстъæлфæн, æма уæд 
равдесуй уæхæн æхсарæ, уæхæн намусгин гъуддæгутæ, раздæр æ гъудий 
дæр ка нæ адтæй, уæдта нур дæр æхуæдæг зинтæй кæбæл æууæндуй…»

Хуцаубони, 29 сентябри бæрæггонд цæудзæнæй машиноаразæги Бон. Нæ бæсти экономики аци къабазæ æй тæккæ сæйрагдæртæй æма, ка си косуй, Хуцаубони, 29 сентябри бæрæггонд цæудзæнæй машиноаразæги Бон. Нæ бæсти экономики аци къабазæ æй тæккæ сæйрагдæртæй æма, ка си косуй, 
уонæн зæрдиагæй арфæ кæнæн сæ бæрæгбони фæдбæл.уонæн зæрдиагæй арфæ кæнæн сæ бæрæгбони фæдбæл.

ÆДАС ЦАРДМÆ БÆЛГÆЙ, УОЙ СÆРБÆЛТАУ АРХАЙУН ДÆР МА ГЪÆУЙ!..НОМЕРÆН

ÆДЗАРД БÆГЪАТÆРИ КАДÆН ÆДЗАРД БÆГЪАТÆРИ КАДÆН 
МАДЗАЛ Æ РАЙГУРÆН МАДЗАЛ Æ РАЙГУРÆН 
АХУРГÆНÆНДОНИАХУРГÆНÆНДОНИ

Дзæуæгигъæуи берæкъабазгин 
техникуми байгон кодтонцæ Абайти 
Альберти номбæл «Бæгъатæри пар-
тæ». Аци техникумæй рандæй Альберт 
сæрмагонд æфсæддон операций ар-
хайунмæ.

Альберт адтæй гвардиаг хецæн 
мотоæхсæг бригади хуæздæр тугъдон-
тæй еу, бæгъатæрæй тох кодта знаги 
нихмæ. Берæ хæттити, æхецæн дæр 
тæссаг уогæй, ервæзун кодта тохи бу-
дури е ’мбæлтти. Фæммард æй Харько-
ви ’рдæмæ тугъдон буцæутæй еуеми, 
хуарзæнхæгонд æрцудæй Лæгдзийна-
ди орденæй æ мæлæти фæсте.

Абайти Альберт райгурдæй 2001 
анзи 6 июни Дзæуæгигъæуи. Ами, 40-аг 
астæуккаг скъола каст фæууогæй, ахур 
кæнунмæ бацудæй нæ республики 
сæйраг сахари берæкъабазгин техни-
куммæ, каст æй фæцæй 2020 анзи. Еци 
анз имæ фæдздзурдтонцæ Уæрæсей 
Æфсади рæнгъитæмæ. Уоми æ ихæс 
исæнхæст кæнгæй, бафинста бадзурд 
Фидибæстон Гæрзефтонг тухти рæн-
гъити иарддæр службæ кæнуни тух-
хæй. Гвардий рæнгъон Абайти Фидари 
фурт сæрмагонд æфсæддон операций 
архайгæй фæммард æй бæгъатæрд-
зийнадæ бавдесгæй. Сæрустур си уо-
гæй, æ ном ин исæносон кодтонцæ æ 
райгурæн ахургæнæндони.

Абайти Альберти парти уæлгъос 
бадуни барæ уодзæнæй техникуми 
хуæздæр ахурдзаутæн. Тугъдони æру-
агæс кодта нæ уæлахез, æма е æнæ-
мæнгæ уодзæнæй. Бæгъатæртæ нæ 
мæлунцæ, фал байзайунцæ, иронх сæ 
ка нæ кæнуй, уони зæрдити. Альберт 
кæддæриддæр уодзæнæй нæ хæццæ, 
уой хузæн унмæ ка бæллуй, еци фæсе-
вæди зæрдити.

ГÆРЗЕФТОНГ ТУХТИ ГÆРЗЕФТОНГ ТУХТИ 
ЦÆТТÆДЗИЙНАДÆ ГЪÆУАМА ЦÆТТÆДЗИЙНАДÆ ГЪÆУАМА 
БÆРЗОНДÆЙ-БÆРЗОНДДÆР КÆНА БÆРЗОНДÆЙ-БÆРЗОНДДÆР КÆНА 

Уомæй Уæрæсей Президент Вла-
димир Путин, аци гъуддаг кæмæй араз-
гæ ’й, уони байхæсгин кодта, айразмæ 
видеобастдзийнади фæрци ци æмбурд 
исаразта, уоми. Архайдта си Цæгат 
Иристони Сæргълæууæг Сергей Ме-
няйло дæр. 

Аци æмбурди дзубанди ба цудæй 
сæрмагонд æфсæддон операций рæ-
стæг нæ бæсти Гæрзефтонг Тухти 
идарддæри ирæзти фарстатæбæл – 
нуриккон домæнтæн æнхæстæй дзуапп 
дæттунгъон æма сæ размæ æвæрд 
ихæстæ æнтæстгинæй æнхæст кæнун-
гъон куд уонцæ, уомæ гæсгæ ба абони 
уавæрти алцидæр æнхæстæй аразун 
гъæуй, цæмæй еудадзугдæр хъаурæ-
гиндæр æма гъомусгиндæр кæнонцæ.

Фембæлд игон кæнгæй, Владимир 
Путин куд баханхæ кодта, уотемæй 
нуртæккæ паддзахадæ устур æргом 
æздахуй æфсад æма флоти техникон 
æгъдауæй ефтонггонддзийнадæмæ. 
Сæрмагонд æфсæддон операций фæл-
тæрддзийнадæ нимайгæй, æфсади 
еугур къабæзти дæр тохæнгарз æма 
техникæ тактикон æгъдауæй тухгиндæр 
кæнунцæ, куст цæуй тохæнгарзи нæуæг 
хузтæ исаразунбæл.

Еци тугъдон фæлтæрддзийнадæ 
лæмбунæг æртасунцæ наукон-æртасæн 
институтти, цæмæй бæлвурддæрæй 
бæрæггонд æрцæуа, Уæрæсей æфсади 
гъомус кутемæй фæхъхъаурæгиндæр 
гæнæн ес, æма уой туххæй ба еци хат-
дзæгтæмæ гæсгæ сæрмагонд мадзæлт-
тæ æнхæстгонд æрцæудзæнæнцæ. Уæ-
рæсей Президенти дзубандимæ гæсгæ, 
нуртæккæ царди уадзунцæ æфсад æма 
флот комплексон æгъдауæй исефтонг 
кæнуни программæ. Уой фæдбæл уотæ 
загъта:

– Уотемæй æфсадмæ хъæртун кæ-
нунцæ нуриккон технологон, нисанмæ 
арæзт бæрзонд æхсæн фæрæзнитæ, 
бронетехникæ, авиаци, æфсæддон 
хæйттæн разамунд дæттуни æма сæ 

медастæу бастдзийнади, уæдта знаги 
рауæнтæ иссеруни æма уой батарейти 
нихмæ тохуни равналæнтæ. Уой дæр 
еугай хузтæ нæ, фал берæгæйттæ. 
Æнæмæнгæ, фулдæр æргом æздæхт 
цæуй æма идарддæр дæр цæудзæнæй 
æнæтæхæг авиасистемитæмæ. Уонæй 
пайдагонд цæуй знаги батарейти нихмæ 
тохи, минитæ агоруни гъуддаги, кæнун-
цæ кунæггæнæн куст. Еци фарстатæмæ 
лæмбунæгдæр каст æрцæудзæнæй 
Тугъдон-промышленнон къамиси иннæ 
æмбурди.

Бæсти разамонæг ма куд загъта, 
уотемæй тохæнгарзæй ахедгæ хузи ис-
пайда кæнунæн гъæунцæ хъæбæр дæс-
ни экипажтæ æма къуæрттæ, уонæй 
испайда кæнунæн багъæудзæнæй Гæр-
зефтонг Тухти цæттæдзийнадæ: 

– Аци рауæн гъæуама испайда кæ-
нæн еугур фадуæттæй, æфсади рæн-
гъитæмæ фæдздзурди размæ исуйнаг 
æфсæддонти рагацау кæми фæццæт-
тæ кæнунцæ, еци тренажерти базитæй, 
уæлдæр æфсæддон ахургæнæндæнт-
тæй, ахурадон-методикон центртæй æма 
полигонтæй. Гъæуама уобæл косæн æм-
хузонæй – бæстæ гъæуайгæнæн ведом-
ствæ, Уæрæсей разамунд, регионтæ.

Æмбурди ци дзубанди рауадæй, уой 

хатдзæгтæмæ гæсгæ федералон æма 
регионалон разамунди размæ æвæрд 
æрцудæнцæ Гæрзефтонг Тухтæмæ ху-
арз цæттæгонд æфсæддонтæ æрветуни 
фæдбæл бæлвурд ихæстæ.

Аци хабæрттæ нин фегъосун 
кодта Цæгат Иристони 

Сæргълæууæги æма Хецауади 
пресс-службæ.

УÆРÆСЕЙ ÆФСАДИ БÆРЦÆ УÆРÆСЕЙ ÆФСАДИ БÆРЦÆ 
ФÆФФУЛДÆР УОДЗÆНÆЙФÆФФУЛДÆР УОДЗÆНÆЙ

Уæрæсей æфсад рæхги дзæвгарæ 
фæффулдæр уодзæнæй æма æ бæр-
цæмæ гæсгæ дуйней иннæ паддзахæд-
ти æфсæдти хæццæ рабаргæй байа-
хæсдзæнæй дуккаг бунат.

Уæрæсей Президент Владимир 
Путин æрæги бафинста бардзурд, нæ 
бæсти Гæрзефтонг Тухти рæнгъити ка 
гъæуама службæ кæна, уони нимæдзæ 
фæффулдæр кæнуни туххæй. Аци анзи 
декабрæй фæстæмæ, æфсæддон уаг-
донади федаргонд фæткæмæ гæсгæ ка 
уодзæнæй, уони нимæдзæ исирæздзæ-
нæй 2 миллиони æма 185 мин адæйма-
гей уæнгæ, уонæй ба 1,5 миллиони уод-
зæнæнцæ æфсæддон службæгæнгутæ.

Амæй размæ ма Уæрæсей Гæрзеф-
тонг Тухти рæнгъити архайгути нимæд-
зæ æййивд æрцудæй 2023 анзи. Уæд 
сæ еумæйаг бæрцæ хъæрттæй 2 209 
130 адæймагей уæнгæ, уони хæццæ ба 
1 320 000 адтæнцæ æфсæддон служ-
бæгæнгутæ.

Уотемæй зумæг ралæууни размæ 
уæрæсейаг æфсæддон службæгæнгу-
ти бæрцæбæл бафтуйдзæнæй 180 мин 
адæймаги.

Статистикон бæрæггæнæнтæмæ 
гæсгæ, нуртæккæ æфсæддон службæ-
гæнгути бæрцæмæ гæсгæ раззаг бу-
нæттæ ахæссунцæ Китай (2 миллиони 
350 мин адæймаги), Инди (1 миллион 
445 мини) æма Америки Еугонд Штаттæ 
(1 миллион 328 мини). Цубур дзурдæй, 
Уæрæсе æ фæсте фæууадздзæнæй 
Инди æма Америки Еугонд Штатти.

Уæрæсей гъæуайкæнуйнади Мини-
стради куд зæгъунцæ, уомæ гæсгæ не 
’фсæддон службæгæнгути нимæдзæ 
фулдæргонд цæуй, НАТО æма æ хъо-
зæнтти знаггадæхæссæг архайд кар-
зæй-карздæр ке кæнуй, уой туххæй. 

Уæрæсей Гæрзефтонг Тухти рæн-
гъити æфсæддонти нимæдзæ фулдæр-
гонд цæудзæнæй усмæгай, бадзурдтæ 
ка аразуй (гъома, барвæндонæй кон-
тракт ка бафинса), уони фæрци.

СТАНЬ ЗАЩИТНИКОМ ОТЕЧЕСТВА!..

НИФСÆН – НИФС ДÆТТУНГЪОН, НИФСÆН – НИФС ДÆТТУНГЪОН, 
ТУХÆН – ТУХÆ ÆФТАУНГЪОН!..ТУХÆН – ТУХÆ ÆФТАУНГЪОН!..

Цуппæрæни, 3 октябри бæрæггонд цæудзæнæй пъæлици сæрмагонд нисанеуæги отряд (ОМОН-и) Бон. Зæрдиагæй арфæ кæнæн уой рæнгъити архай-Цуппæрæни, 3 октябри бæрæггонд цæудзæнæй пъæлици сæрмагонд нисанеуæги отряд (ОМОН-и) Бон. Зæрдиагæй арфæ кæнæн уой рæнгъити архай-
æг æфсæддонтæн сæ бæрæгбони фæдбæл.æг æфсæддонтæн сæ бæрæгбони фæдбæл.

ХУАРЗ ХЕСТÆРТÆ КÆМÆН ФÆУУЙ, УОМÆН ГЪÆУАМА ХУАРЗ КÆСТÆРТÆ УА!.. ХУАРЗ ХАБАР ФАРСТАТИ ХÆЦЦÆ

Федор ДОСТОЕВСКИЙ (1821-1881), финсæг: «Адæмихатт цæруй, кæрæдзебæл 
æй æнгом ка бæттуй æма ин æ цард ка рохс кæнуй, уæхæн арф кемæни 
æма устур гъудий агъазæй, уæдта адæм, сæ сæргъи ка фæууй, уони хæццæ 
æмзунд-æмвæндæ ку фæуунцæ, уæд уони фæрци... Уодварнæй адæмихатт 
куд гъæздугдæр уа, уотæ æ царди равгитæй дæр гъæздугдæр уодзæнæй…»

МИЗД ÆМА ПЕНСИТÆ МИЗД ÆМА ПЕНСИТÆ 
ФÆФФУЛДÆР УОДЗÆНÆНЦÆ. ФÆФФУЛДÆР УОДЗÆНÆНЦÆ. 
ФАЛ – КÆМÆН?..ФАЛ – КÆМÆН?..

Уæрæсей хецауадæ куд нисан кæ-
нуй, уотемæй 1 октябрæй  фæстæмæ 
5,1 проценти фæффулдæр уодзæнæй 
бюджетон къабази косгути мизд. Еци 
хуарздзийнадæй фæххайгин уодзæ-
нæнцæ:

– æфсæддон службæгæнгутæ,  
медгъуддæгути министради косгутæ, 
барадæгъæуайгæнæг æма уонæн æм-
балон баргин ведомствити минæвæрт-
тæ;

– æфсæддон хæйтти æма тухи 
структурити косгутæ;

– ахуради къабази косгутæ (скъо-
лати æма уæлдæр ахургæнæндæнтти 
ахургæнгутæ, сувæллæнтти рæвда-
уæндæнтти гъомбæлгæнгутæ) æма 
уотæ идарддæр;

– медицинон косгутæ (дохтиртæ, 
медицинон хуæртæ, санитартæ, фель-
дшертæ, лаборанттæ æма паддзаха-
дон медицинон уагæдæнтти æндæр 
специалисттæ);

– наукон косгутæ (инженертæ, 
фæлваргутæ, лаборанттæ, уæдта на-
укон-æртасæн институтти æма универ-
ситетти косæг æндæр специалисттæ);

– федералон паддзахадон оргæнти 
æма сæ территориалон дæлхайæдти 
косгутæ (паддзахадон службæгæнгу-
тæ, специалисттæ, техникон персонал).

Æдеугурæй сæ мизд фулдæргонд 
æрцæудзæнæй дууæ миллион адæй-
магемæн. Финансон эксперт Сергей 
Варфоломеев куд зæгъуй, уотемæй 
етæ айдагъ паддзахадон службæгæн-
гутæ нæ уодзæнæнцæ, фал федера-
лон бюджетæй æхцайæй æввонггонд 
ка цæуй, еци организацити косгутæ 
дæр.

Аци хабар, еуемæй æхцæуæн æй, 
иннемæй ба тингунгæнæг дæр. Фе-
дералон бюджети евгед ка ’й, уонæн 
бабæй сæ мизд бæргæ фæффулдæр 
уодзæнæй, фал регионалон бюджетмæ 
æнгъæлмæкæсæг ка ’й, уонæн ба? Раз-
дæр куд,  уотæ бабæй уотид рæуæнт-
тæ: «Æхца нæййес, бухсетæ!..» Æма 
еци рæуæнттæй фæццæрæн ес нури 
тухст рæстæгути, æргътæ æма æндæр 
хæрзтæ еци ирæзæги ку ирæзунцæ, 
уæд? 

Нæ тухст нин игъосæг ке нæййес, 
е ни раги баруагæс æй. Ци гæнæн нин 
ес… Фал ма уин еума хабар фегъосун 
кæнæн.

Пенсиесгутæй дæр кæмæндæр-
ти (ами дæр бабæй кæмæндæрти!..) 
фулдæргонд æрцæудзæнæнцæ сæ 
пенситæ. Зæгъæн, æфсæддон пен-
сиесгутæн фист цæудзæнæй 5,1 про-
центи фулдæр, кæд æма раздæр ба 
нисангонд цудæй 4,5 проценти. Сæ 
пенситæ  фæффулдæр уодзæнæнцæ 
цуппаринсæй анзи кæбæл æнхæст кæ-
нуй, уæдта фиццаг къæпхæни инвалид 
ка ’й, уонæн дæр. Еци бæрцæ 8 134 
бафтуйдзæнæй фæдзæхстадон пенсий 
федаргонд хайбæл.

ФИДИБÆСТИ ЕВГЪУДАДÆ НИН ÆЙ ФИДИБÆСТИ ЕВГЪУДАДÆ НИН ÆЙ 
ЗУНДАМОНÆГ ÆМА НИФСДÆТТÆГЗУНДАМОНÆГ ÆМА НИФСДÆТТÆГ

Æхсæнадæмон историон скъолай ал-
лианзони ахуртæ арæзт цæунцæ æстæймаг 
хатт. Еци рæстæги дæргъи  исбæлвурд æй 
аци мадзали агъазиау ахсгиагдзийнадæ. 
Арæзт ба цæуй нæ бæсти Президент Вла-
димир Путини унаффæй, е ’нхæстгæнæг 
ба ’нцæ Уæрæсей ахурадæ æма науки Ми-
нистрадæ, Уæрæсейаг историон æхсæна-
дæ, фонд «История Отечества», Уæрæсей 
Федераций Æхсæнадон палатæ. Мадзали 
нисантæ ба истори æма гуманитарон на-
укити дæсниæдтæ ка ахур кæнуй, еци фæ-
сарæйнаг æма фидибæстаг студенттæ æма 
аспиранттæн се ’ргом бундорондæрæй æз-
дахун Уæрæсей алли адæмти культурæ æма 
уодварни хæзнатæмæ, æртасæн-проектон 
куститæ æнхæст кæнунмæ, Фидибæсти исто-
рий туххæй лæмбунæгдæр æма арфдæр зо-
нундзийнæдтæй сæ ефтонг кæнун.

Историон скъолайæн Дзæуæгигъæуи 
ци ахуртæ арæзт æрцудæнцæ, уоми ар-
хайунмæ æрæмбурд æнцæ студенттæ æма 
аспиранттæ, куд Уæрæсей берæ регион-
тæй, уотæ дуйней дууинсæй паддзахаде-
мæй – дæс æма авдинсæй адæймагемæй 
фулдæр.

Уæрæсейаг историон æхсæнади сæр-
дар Сергей Нарышкин Форуми архайгутæн 
райарфæ кæнгæй, уотæ баханхæ кодта:

– Историон скъолай æстæймаг хатт 
ахуртæ Дзæуæгигъæуи арæзт ке цæунцæ, е 
хумæтæги нæй. Аци сахарæн 240 анзей раз-
мæ бундор æвæрд æрцудæй, куд Уæрæсей 
хонсайраг федар, уотæ. Уомæн устур æма 
ахсгиаг ахедундзийнадæ адтæй нæ бæсти 
хонсайраг арæнтæ исфедар кæнун æма 
хуæнхаг адæмти медастæу хæлардзийнади 
рахастдзийнæдтæ æрфедар кæнуни фæд-
бæл. Адтæй нацистон тухгæнгутæй багъæ-
уай кæнуни федар фæзæ. Дзæуæгигъæуи 
гъæздуг истори æма культури бунтæ хаст 
æрцудæнцæ скъолати программæмæ дæр.

Нури рæстæги не ’хсæнадæ ци вазуггин 
рæстæгути цæруй, историон наукæ фæстаг 
рæстæгути цитæ ’взаруй, уой фæдбæл Уæ-
рæсей Президенти цори истори имисундзий-
нади националон центри разамонæг Еленæ 
Малышева уотæ загъта:

– Нуртæккæ Уæрæсей историон æхсæ-
надæ нимад цæуй тæккæ устурдæр æма 
ахедгæдæртæй еуебæл рохситауæн архай-
ди.

Истори æй нæ бæсти исонибон, уомæн 
æма абони ирæзгæ фæлтæр евгъудæй ци 
зонундзийнæдтæ райсонцæ, уой хæццæ баст 
уодзæнæй сæ федæни архайд, уомæй хат-
дзæгтæ кæнгæй араздзæнæнцæ сæ цард.

Еци гъудимæ гæсгæ ба зæгъун гъæуй 
уой, æма аци форуми архайуни барæ кæ-
мæн лæвæрд æрцудæй, уомæ каст цудæй 
хъæбæр лæмбунæг æма бæрнон цæстинга-
сæй. Уой фæдбæл Цæгат Иристони паддза-
хадон университети историон факультети 
декан Плити Зæлинæ уотæ загъта:

– Тæккæ сæйрагдæр бæрцбарæнæн 
нимад цудæй уæрæсейаг историмæ уар-
зондзийнадæ, нæ регионмæ цæмæдесдзий-
надæ.

Форум игон кæнуни рæстæг æ архай-
гутæн зæрдиагæй райарфæ кодта нæ ре-
спублики Парламенти Сæрдар Тускъати 
Таймораз. 

Уæрæсей Федераций Президенти Æн-

хæстбаргин  минæвар Цæгат Кавкази феде-
ралон зилди Юрий Чайки номæй ба форуми 
архайгутæн райарфæ кодта Цæгат Кавкази 
сæйраг федералон инспектор Сергей Гон-
чаров:

– Абони еугурадæмон политики ци 
фæззиндтитæ цæуй, етæ нæ еума хатт бау-
уæндун кодтонцæ, дуйней бæстити адæмти 
хæццæ нин хæлар бастдзийнæдтæ цæмæй 
уа, уой туххæй архайун гъæуй кæстæр фæл-
тæрти хæццæ. Нæ еумæйаг фæрнугадæн 
аци æмгустадæ хуарз бæрæггæнæнтæ рат-
дзæнæй исонибони. Адæмтæ кæрæдзей 
историон-культурон фарстатæ ку зононцæ, 
уæд е уодзæнæй еугæнæг фæрæзнæ, са-
бурдзийнадæбæл дæр архайун æнцондæр 
æй, историй евгъуд куд æвдесуй, уотæ – 
исонибон дæр. Уæрæсей историон скъолай-
æн устур ахедундзийнадæ ес, цæмæй еумæ 
æмзундæй аразæн сабур цардæй цæрун-
гъон дуйне...

Форум цудæй цалдæр боней дæргъи.  
Æригон ахургæндтæ архайдтонцæ Уæрæ-
сей культурæ æма историй туххæй син сæ 
зонундзийнæдтæ фæббундорондæр кæну-
нæн агъазгæнæг аллихузон секцити. Скъо-
лай программæмæ хаст æрцудæнцæ Устур 
Фидибæстон тугъди, Уæрæсей экономики 
райарæзти, Уæрæсейаг Хонсари интегра-
ций процесс æма историон-культурон бунтæ 
багъæуай кæнуни фæдбæл темитæ: арæзт 
цудæнцæ цæлхæмбурдтитæ, æмдзубанди, 
фембæлдтитæ æма студентти проектти кон-
курс. 

Нæ абони радзубандий кæронбæттæни 
уин ракæнуйнаг ан мæнæ ауæхæн хабар. 
Цæветтонгæ, еу хъиамæтгун лæг æрзæ-
ронд æй, куд фæззæгъунцæ, æ мæлæти 
къахбæл ниллæудтæй. Æхе цæуæт дæр 
æма уони зæнæг дæр ин ауодунæй ци ба нæ 
кодтонцæ. Уогæ зæруай нихмæ неци хуасæ 
ес. Уой еци лæги кæстæртæ дæр куд нæ лæ-
дæрдтæнцæ, фал ин уæддæр  рæвдудæй 
неци æвгъау кодтонцæ. Лæг, курухон лæг 
сæмæ игъуста æма ’й кæд зудта, æ адзал 
æрцудæй, уæддæр æ медбилти баходидæ 
æма æ сæр аразий тилд бакæнидæ, гъома,  
дзоретæ – дзоретæ, æз мæ уавæр сумахæй 
хуæздæр зонун. Сумах мæнæн нифситæ 
æвæретæ, æз ба сумахбæл ауæрдун.

Уæд дин еууæхæни зæрондæн æ зæр-
дæ исунгæг æй, æ цæстисуг нæбал бау-
орæдта. Цæуæт уой ку рауидтонцæ, уæд 
æ алливарс æрбамбурд æнцæ, дзорунцæ 
ин, ма тухсæ, уæлæ устур сахарæй дæмæ 
уайсахат дæр тæккæ зундгонддæр дохтир-
тæ æркæндзинан æма дæ етæ фæууинд-
зæнæнцæ, радзæбæх дæ кæндзæнæнцæ, 
зæгъгæ. Фидæ сæ дзубандитæмæ æхебæл 
фæххуæстæй, æхе фæхъхъæбæрдæр код-
та æма син уотæ:

– Гъо, мæ уарзон кæстæртæ, зонун 
æй, тухсетæ мæбæл… Фал зæрондæн ху-
асæ нæййес… Ка райгуруй, е мæлгæ дæр 
кæнуй, æма мæнæн дæр æрцудæй мæ ад-
зал… Фал æз мæхебæл нæ кæун… Мæ фи-
дæбæл кæун!.. Цалинмæ цардтæн, уæдмæ 
æ ном цардæй мæ хæццæ – мæ фиди фурт 
мæ худтонцæ… Нур мæ ном байзайдзæнæй 
сумах хæццæ, мæ фиди ном ба цæуй мæ 
хæццæ…

Еци лæги гъенцъун лæдæрд æй – æхе 
нæбал унæй дæр ин зиндæр æй æ фиди 
ном æ фæсте ке æрбасатар уодзæнæй, е.  
Гъе уотæ сагъæссаг уа нæ адæмæн, нæ 
фидтæлтæмæ цитгийнагæй цидæриддæр 
адтæй, еци хæзнатæ багъæуай кæнуни 
гъуддаг – нæ ихæс æй уони багъæуай кæ-
нун, федауцæй сæ еу фæлтæрæй иннемæ 
хъæртун кæнун. Лæдæрд нин уæд: исонибо-
ни зæрдæмæдзæугæдзийнадæ исаразунæн 
тæккæ федардæр бундор æй нæ Фидибæ-
сти евгъудади фарнæ.

Æрмæг бацæттæ кодта 
БИЧИЛТИ Алетæ.

ТУСКЪАТИ Таймораз, Цæгат 
Иристони Парламенти Сæрдар 

– Аци мадзал махмæ арæзт цæуй 
фиццаг хатт. Е æхцæуæн хабар æй, 
уæлдайдæр ба ма уомæй, æма аци 
анз нæ республикæн уæлдай ахсгиаг 
æй – 250 анзи исæнхæст æй Иристон 
Уæрæсей хæццæ ку байеу æй, уо-
бæл, исæнхæст æй сæдæ анзи Цæгат 
Иристони автономибæл, 240 анзи ба 
Цæгат Кавкази агъазиаудæр культу-
рон æма промышленнон центртæй 
еу – Дзæуæгигъæуи равзурдбæл. 
Еци æнзтæн сæ ахедундзийнадæ 
алæмæти бæрзонд æй, уомæн æма 
етæ иссæнцæ нæ райгурæн Иристо-
ни зæрдæмæдзæугæдæр райрæзти 
æвдесæнтæ. Æма абони нæ ихæс 
æй, историй фæлтæрддзийнадæ кæ-
стæртæмæ рахъæртун кæнун, цæмæй 
зононцæ евгъуди бундорбæл сæхе 
ирисхъæ дæр æма нæ фидиуæзæги 
исонибон дæр аразун.

АХСГИАГ ГЪУДИТÆ



44 ÄÈÃÎÐ¨№36. 2024 àíç. 
28 сентябрь - рухёни мёйё 

Мартин Лютер Кинг (1929-1968), америкаг сауцъарæ адæми барти 
сæрбæл тохи раздзæуæг: «Дуйней бæлæхтæн сæ тæккæ устурдæр æй 
тугъд. Е æверхъау гъезæмæрттæ бавзарун кæнуй адæмæн: фехалуй 
дин, паддзахæдтæ, бийнонти цард. Цийфæнди æрдзон фидбилизтæй 

дæр е æбуалгъдæр æй…»

ТУГЪДОН ЛÆГ БÆГЪАТÆРДЗИЙНАДÆЙ 
УÆЛДАЙ МА ДЗУРДАРÆХСТ ДÆР КУ УА...

Петр I хъæбæр лæмбунæг æ цæстæ 
дардта, æфсадæн дарæс ци хъумацæй 
худтонцæ, уой хуæрзгъæдæдзийнадæмæ. 
Мæскуй фиццаг æсгæлладон кустуæттæй 
еу адтæй Серикови фабрикæ, кæцимæн 
паддзах балхæдта еугур гъæугæ машинттæ 
дæр æма ин бардзурд равардта, цæмæй 
нисангонд рæстæгмæ бавдеса æ исконд 
хъумац.

Еци-еу рæстæг паддзахи уосæ, æ лæги 
зæрдæ балхæнуни фæндæй, ауодудта 
хъæбæр æндæр фабрикантбæл – Дубров-
скийбæл. Æма ин бардзурд равардта, цæ-
мæй е дæр бавдеса æ исконд дзаумауи 
нæуæг хузæгтæ.

Уотæ рауадæй, æма дууæ фабрикант-
ти дæр галауанмæ еци-еу рæстæг еумæ 
æрбацудæнцæ сæ хузæгти хæццæ. Сери-
ков, Дубровскийи фæлварæнтæмæ ку æр-
кастæй, уæд æй балæдæрдтæй, етæ уой 
уæнттæй зингæ-зингæ хуæздæр ке ’нцæ, 
æма хуарзау нæбал  фæцæй. Паддзах æ 
уоси хæццæ рацудæнцæ, фабриканттæ 
сæмæ ци зали æнгъæлмæ кастæнцæ, уор-
дæмæ. Петр бацудæй Серикови хузæгтæ-
мæ æма сæ æ къохæй расгарæ-басгарæ 
кæнун байдæдта. Уæд имæ императрицæ 
дзоруй: 

– Фæууинай, мæнæ мæн фабриканти 
хъумац ба дæмæ куд фæккæсдзæнæй?

Петр бацудæй æма гъе уотæ лæмбу-
нæгæй кæсун байдæдта Дубровскийи ху-
зæгтæмæ дæр.

– Дубровский, циуавæр цъоппæй код-
тай дæ фесбун? 

– Барæуадзæ цъоппæй, уæ бæрзон-
ддзийнадæ, – растудта æхе Дубровский.

– Кæд барæуадзæ ’й, уæд фæстеуæг 
ба лæгъуз рауадæй. Ду ба Сериков, циуа-
вæр цъоппæй? 

– Хумæтæги æлвист цъоппæй, – резгæ 
гъæлæсæй ин е дзуапп равардта.

– Уинис, – загъта Петр, барæуадзæ 
цъоппæй гъæла дæр дзæбæхгомау хъумац 
искæндзæнæй, ду ба, Сериков, сæрæн дæ, 
хумæтæги æлвистæй хуæрзгъæдæ уæфтаг 
искæнунмæ ке исарæхстæ, уомæй. Амæй 
фæстæмæ мин дæтдзæнæ фесбун æфса-
дæн.

*  *  *
Кавказаг зуст бæгъатæр А.П. Ермоло-

вæй еуæй-еухатт исхауидæ хъæбæр циргъ 
зæгъдтитæ. Зæгъæн, циуавæрдæр артил-
лерион хаййи командир ма ку адтæй, уæд 
уотæ рауадæй, æма æркасти бахаудтæй 
игъустгонд А.А. Аракчеевмæ. Е, бæхтæ 
бустæги лæгъуз уавæри ке ’нцæ, уой фæ-
ууингæй гурумухъ хузи бауайдзæф кодта 

Ермоловæн, гъома, дæ бæрни ци бæхтæ 
’нцæ, уони уавæрæй аразгæ ’й дæ репутаци 
æнæгъæнæй дæр.

– Зонун æй, еци тарæрфугæй дзуапп 
равардта Ермолов, – адæймаги репутаци 
ахид фонсæй аразгæ ке æй, уой.

*  *  *
Инæлар Сидоренко райста Уорс цæр-

гæси орден. Уой фæсте æй паддзах æ гала-
уани фæууингæй, ниттергади кодта, еци ху-
æрзеуæг ибæл ке нæ адтæй, уой. Æма еци 
хуæрзеуæг ин уой хуæдразмæ ке исаккаг 
кодта, уомæ гæсгæ ибæл хуæрзауодæни 
хабар нæма исæмбалдæй, зæгъгæ, уотæ 
бангъæлгæй æй рафарста:

– Ке дин равардтон, еци Уорс цæргæс 
райстай? 

– Райстон æй,  дæ бæрзонддзийнадæ, 
– дзуапп равардта Сидоренко е ’нæскунæг-
гæнгæ украинаг æвзагихатти хæццæ. – Фал 
еци цæргæсæн хуæрун ба ци кæнун кæнд-
зæнæн?

Паддзах ниххудтæй æма ин иснисан 
кодта арендæ, гъома, феддуйнаг.

*  *  *
Номдзуд япойнаг тугъдон раздзæу-

æг Нобунанга еууæхæни исфæндæ кодта 
знæгти басæттун. Уонæн ба сæ нимæдзæ 
адтæй дæс хатти фулдæр. Е ’фсæддонтæ 
уæлахезбæл сæ зæрдæ уоййасæбæл хъæ-
бæр нæ дардтонцæ, гурусхитæ кодтонцæ. 
Уæд сæ сæ раздзæуæг надбæл æруорæд-
та æма сæмæ дзоруй:

– Æхца исгæлдздзæнæн æма кæд герб 
рабада, уæд мах фæууæлахез уодзинан!..

Исгæлста æхца æма... герб разиндтæй. 
Æфсæдтæй баруагæс æй, ке фæууæлахез 
уодзæнæнцæ е, размæ еци нифсгунæй 
рампурстонцæ æма знæгти æнцонæй ба-
састонцæ.

Тугъди фæсте Нобунангайæн æ адъю-
тант ку зæгъидæ:

– Уогæ ба, карни къох ци амона, уомæн 
æййевæн нæййес...

– Раст зæгъис, – дзуапп равардта разд-
зæуæг.

Æма имæ равдиста, ке исгæлста, еци 
æхца – дууердигæй дæр ибæл адтæй герби 
хузæ.

*  *  *
Цæй, арази дæ Аннæй? – бафарста 

император Николай I, уой размæ уæхæн 
орден кæмæн равардта, еци афицери.

– Æз си бæргæ арази дæн, дæ бæрзон-
ддзийнадæ, – дзуапп равардта афицер, – 
фал Аннæ æхуæдæг ба хъæбæр æнкъард 
кæнуй Владимирбæл.

– Неци кæнуй, – загъта император, – 
уадзæ æма куд фулдæр рæстæг æнкъард 
кæна, уотæ фулдæр уодзæнæй æ цийнæ ку 
фембæлонцæ, уæд.

*  *  *
Еухатт маневрти рæстæг император 

Николай I циуавæрдæр бардзурд равардта, 
фал ин æй, куд гъудæй, уотæ нæ исæнхæст 
кодтонцæ, æма рæнгъистади цæстæйуин-
гæ æмæнтъери рауадæй. Паддзах уайтæк-
кæ дæр фæдздзурдта, хæлхъой ци æф-
сæддон хаййи æрцудæй, уой командирмæ 
æма си байагурдта дзуапп. Куд рабæрæг 
æй, уотемæй инæлар ин нæ фегъуста æ 
бардзурди дзурдтæ бæлвурдæй.

– Мæ гъæлæс мин æнæгъæнæ Евро-
пæ игъосуй, мæхе инæлартæ ба ’й нæ игъ-
осунцæ!.. Ходуйнаг æма аллайаг, инæлар! 
– загъта император.

*  *  *
Фидибæстон тугъди рæстæг къниаз 

Багратионмæ æрбахъæрттæй сæйрагко-
мандæгæнæги адъютант æвæстеуатæй 

фæстæмæцуди бардзурди хæццæ, уомæн 
æма «знаг нæ тæккæ фийбæл æй», зæгъ-
гæ. Багратионбæл ба хъæбæр даргъ фий 
адтæй.

– Ке фийбæл? – гъазгæй рафарста Ба-
гратион. – Кæд дæу, уæд хæстæг æй, кæд 
мæн, уæдта рæфтад искæнун дæр ма нин 
бантæсдзæнæй.

*  *  *
Еухатт сæ балций рæстæг æфсæддон-

тæ æгти рази хуардтонцæ касæ. Еу си еци 
зæрдихудтæй хъур-хъур кодта хуæруйнаг 
син æрдæгæмбуд лæхурдæй ке искодтон-
цæ, уой фæдбæл.

– Кæсайтæ, цæхуæн касæ нин дæттун-
цæ нæ хъиамæтти туххæй! – дзурдта гъæ-
рæй.

Петр еци рæстæг сæ рæзти цудæй 
æма, æфсæддони гъæститæ фегъосгæй 
сæ размæ бацудæй.

– Уæ къæбæр æма цæнхæ уин хæлар 
уæнтæ, æмбæлттæ!

– Исаккаг кæнæ æма нæ къæбæрæй 
исахуадæ!..

 Паддзах, хæстæгдæр имæ ка адтæй, 
еци æфсæддонæй едуг райста æма, касæй 
ку искомидзаг кодта, уæд æхе неци лæдæ-
рæг искæнгæй, загъта:

– Касæ ба, лæхъуæнтæ, ци хуарз æй, 
æнæнезæй æй хуæретæ!..

Паддзах ку райевгъудæй, уæд æфсæд-
донтæй еу еци дугъ-дугъгæнæгæн загъта:

– Фегъустай, паддзах ци загъта, уой? 
Уомæ касæ илгъаг нæ фæккастæй, ду ба 
боститæ кæнис. Ке зæгъун æй гъæуй,  мин-
къий тауæггомау æй, фал ци гæнæн ес, 
балций уомæн уæн нæййес, æма алци дæр 
нæуæг уа.

– Æцæгæйдæр, æнсувæр, мæхуæдæг 
дæр фефсæрми дæн, паддзах касæ ку ра-
студта, уæд, – исарази æй  æфсæддон.

Петр ба еци рæстæг рандæй, хуæлци 
нæуæгдзийнадæмæ æ цæстæ, куд æнгъиз-
тæй, уотæ ка нæ бадардта, еци комиссари 
агорунмæ æма ин æ рæдуд балæдæрун 
кодта, уой дæр къоболайæй æрцæфти 
фæрци.

*  *  *
Уруси паддзах Павел I австриаг æф-

садæн разамунд дæттунмæ Александр Су-
ворови ку ’рвиста, уæд ин æ реубæл маль-
тийаг дзиуарæ бакодта. Разагъди балхон 
загъта: 

– Хуцау, паддзахи фæййервæзун 
кæнæ!..

Уæд ин Павел ба уотæ:
– Цæугæ, æма дæхуæдæг ервæзун 

кæнæ паддзæхти!..

Петр IПетр I Николай IНиколай I Алексей Алексей ЕРМОЛОВЕРМОЛОВ Александр Александр СУВОРОВСУВОРОВ Петр Петр БАГРАТИОНБАГРАТИОН

РАСТ ЗАГЪДМÆ МА ИГЪОСÆГ ДÆР КУ УИДÆ...
Уинстон ЧЕР-

ЧИЛЛЬ, англисаг пад-
дзахадон архайæг, 
1940-1945 æнзти ад-
тæй Устурбританий 
премьер -министр . 
Æма 1941 анзи 22 
июни æ радзубандий 
уотæ загъта: «Цæвет-

тонгæ, Уæрæсейæн тæссаг ци æй, е 
махæн дæр тæссаг æй, никки тæссаг-
дæр æй Еугонд Штаттæн дæр. Уæдта 
нуртæккæ æ зæнхæ æма хæдзари сæр-

бæлтау ци уæрæсейæгтæ тох кæнун-
цæ, уони гъуддаг хауй Зæнхи тумбу-
лæги алли къумти сæребарæй цæрæг 
адæймæгутæ æма адæмтæмæ дæр. 
Мадта нæ тухтæ фæддувæр кæнæн, 
æма, цалинмæ цæрдуод ан, цалинмæ 
нæмæ хъаурæ ес, уæдмæ знаги ниц-
цæвæн нæ еумæйаг гъомусæй...» Цума 
аци номдзуд лæги аци загъд нæ зонун-
цæ Нигулæни нури раздзæугутæ? Кæд 
æй зонунцæ, уæдта уой нæ лæдæрун-
цæ, æма Украини нацизм рæвдаугæй, 
сæхе буни арт ке ’ндзарунцæ, уой?

Киунуги куд амунд цæуй, 
уотемæй не ’мзæнхонтæ Амери-
кæмæ цæун райдæдтонцæ са-
уæнгæ Фиццаг дуйнеуон тугъди 
уæнгæ. Сæ 90 проценти адтæн-
цæ фæсевæд æстдæс анземæй 
ба дæс æма инсæй анзей уæнгæ 
кари фæсевæд, гъома, фæсфор-
даг бæститæмæ цудæнцæ адæ-
мæн се ’нæнездæр æма куст-
гъондæр хай.

Уæди рæстæгути Иристони 
дзиллæй кадæртæ фæсарæн-
тæмæ, уæлдайдæр ба Америкæ 
æма Канадæмæ, сæ фурхъалæй 
нæ цудæнцæ. Ами æгæр зинцæ-
рæн адтæй паддзахи дзамани. 
Хуæнхбæсти хæдзари цæрæг 
бийнонтæмæ хумгæндæн бæзгæ 
зæнхæ хаудтæй æдеугурæй 0,82 
дæсæтини, еуæй-еу приходти ба, 
зæгъæн, Мизури, Дагоми æма 
Гæлиати ба 0,27-0,33 дæсæтини.

Уæхæн уавæрти бийнонтæ 
фæддарæн ке нæ адтæй, уой 
туххæй зæнхкосгути еу хай ко-
сунмæ рандæуидæ Иристони 
промышленнон кустуæттæмæ, 
уæлдайдæр Дзæуæгигъæуи æф-
сæнвæндаги станцитæ æма де-
потæмæ, Садони æрзæткъахæн-
тæмæ, Мизури æма Фæснæли 
æрхикустгæнæн фабрикитæмæ. 
Бони кустæн ба син капиталист-
тæ 50 къапеккемæй фулдæр нæ 
лæвардтонцæ. Уомæ гæсгæ бе-
рети фæндадтæй сæ амонд Аме-
рики бавзарун.

Не ’мзæнхонтæ Цæгат Аме-
рикæмæ берæгæйттæй цæун 
райдæдтонцæ 1906 анзæй фæ-
стæмæ. Газет «Терские ведомо-
сти» 1907 анзи октябри финста: 
«Евгъуд анзи Цæгат Америкæмæ 
еуетæ еудадзуг цæрунмæ, инне-
тæ æхца бакосунмæ рандæнцæ 
Дзæуæгигъæуи зилдæй. Нур 
Иристони гъæути, уæлдайдæр 

хуæнхаг цæрæнбунæтти еу-
сæдæ адæймаги сæхе цæттæ 
кæнунцæ Америкæмæ рандæ 
унмæ...»

Зундгонд æнцæ не ’мзæн-
хонтæй сæ бийнонти хæццæ ци 
еугæйттæ рандæй Америкæмæ, 
етæ – ахургæнæг Гæбути Алихан 
Æрæдонæй, æфсæнвæндаги 
машинист Борæдзати Тотур – 
Гъæдгæронæй, Æчети Афæхъо 
– Дайигъæуæй æма æндæртæ. 

Куд æнгъæлæн ес, уотемæй 
Цæгат Америкæмæ нæ адæмæй 
рандæй тæккæ минкъийдæр 
фондз мин адæймаги. Етæ ’нцæ 
Дзæуæгигъæуи ирон зилди куст-
гъон нæлгоймаг цæргути 10-12 
проценти. Аци нимæдзæ байа-
мудтонцæ, революций фæсте 
райгурæн бæстæмæ ка раздах-
тæй, уонæй беретæ (Ханайти 
Ефим, Дзуццати Бибо æма æн-
дæртæ).

Раст ку зæгъæн, уæд Амери-
кæмæ цæун æнцон гъуддаг нæ 
адтæй уæди рæстæги. Фиццаг 
над – Дзæуæгигъæуæй поезд-
бæл гермайнаг сахар Гамбур-
гмæ. Ардигæй ба наути рабал-
ци кæнун гъудæй, æдеугурæй 
æвддæс боней дæргъи, Америки 
Еугонд Штатти сахар Нью -Йор-
ки уæнгæ. Берæ зиндзийнæд-
тæ æвзурстонцæ бæлццæнттæ 
иннæ нæдтæбæл цæугæй дæр. 
Дзæуæгигъæуи поезди цæун гъу-
дæй сахар Владивостокмæ. Ами 
бæлццæнттæ исбадиуонцæ на-
ути æма дууадæс боней фæсте 
бæхъæртиуонцæ Америки нигу-
лæн штат æма Канадæмæ.

Аци зиндзийнæдтæй уæлдай 
ма фæндаггаг хуæруйнаги хæц-
цæ адтæй 200 сомей бæрцæ. 
Уомæй уæлдай Америки æма 
Канади эмиграцион закъæнттæ-
мæ гæсгæ, америкаг зæнхæбæл 

æ къах ка æрæвæридæ, уомæ 
гъæуама 100 сомемæй минкъий-
дæр ма адтайдæ.

Цубурдзурдæй, Америкæмæ 
рандæ уни туххæй гъудæй 300 
сомей бæрцæ. Уæди рæстæги е 
минкъий æхца нæ адтæй, уæл-
дайдæр ба, аци бæстæмæ адæ-
мæн сæ мæгур хай ке цудæнцæ, 
уой хинцгæй. Уомæ гæсгæ, Аме-
рикæмæ ка цудæй, уони сæ мулк, 
сæ фонс уæйæ кæнун багъæуи-
дæ, кенæ ба æхца æфстау рай-
сиуонцæ сæ гъæздугдæр æм-
гъæуккæгтæй.

Куд загътан, уотемæй Аме-
рикæ æма Канади адтæй карз 
миграцион закъæнттæ. Мæгур-
тæй уæлдай америкаг билгæ-
ронмæ науæй рахезуни барæ нæ 
адтæй хуæцгæ незтæй сæйги-
тæн, хецаудзийнадæ рагæлдзу-
ни туххæй усхъуммæ зунд кæмæ 
адтæй, уæхæн адæмæн дæр. 
Эмиграций райдайæни рæстæги 
фулдæр мах адæм рандæнцæ 
Ванкувермæ. Уомæн æма аци 
сахари æма æ алфамбулай ра-
уæнти хъæбæр гъудæй косæг 
тухæ, иннемæй ба америкдзау-

тæ зудтонцæ, уоми се ’мбæстæг-
тæ ке цардæнцæ æма кустонцæ, 
еци хабæрттæ. Легкойти Мои-
сейи имисуйнæгтæмæ гæсгæ, 
1913-1914 æнзти сахар Ванкуве-
ри цардæнцæ 500 не ’мзæнхони. 
Етæ кустонцæ æфсæнвæндаги 
устур арæзтади, «Павел-Ривер-
папир компани»-йи гæгъæдити 
фабрикитæ æма æндæр рауæн-
ти.

Райдайæнти не ’мзæхонтæй 
беретæн, æвзаг ке нæ зудтонцæ 
æма сæмæ ке неци дæсниадæ 
адтæй, уой фудæй син хъæбæр 
зин адтæй куст иссерун. Сæ фул-
дæртæ ниллæудтæнцæ тæккæ 
зиндæр, минкъий мизд кæми 
фистонцæ, уæхæн агъазгæнæн 
æма рæстæгмæ кустити, кенæ 
ба архайдтонцæ хуæнхонамал-
гæнæн промышленнон къабази  
– æрхий æрзæткъахæнти, до-
рæвзалуй шахтити. Уæрмитæ 
къахтонцæ объекттæн, ниуазæ-
ни донæфсесадæ æма канали-
зацийæн, адтæнцæ уæзæгтæ 
æвгæнгутæ æма æндæр куст-
гæнгутæ. Уæззау, гъезæмайраг 
фæллойнæ кæнун сутки дæргъи 
гъудæй аст-дæс сахатти, кæми 
ба сауæнгæ дууадæс сахатти 
дæр.

Не ’мзæнхонти кусти мизд ад-
тæй аллихузон. Нæдти, хæдзæрт-
ти арæзтæдти аст-дæс сахат-
тей кустæн лæвардтонцæ дууæ 
доллæри, кенæ цуппар-фондз 
соми уруссаг æхцайæй нима-
дæй. Айдагъдæр Аляски уавæрти 
фистонцæ æртæ-цуппар доллæ-
ри. Уомæй фулдæр ба – фондз-
æхсæз доллæри бакосæн адтæй 
æрзæткъахæнти, дорæвзалуй 
шахтити æма сугъзæрийни игу-
рæнти. Тæссаг æма гъезæмай-
раг фудкуститæй Америкæмæ æ 
царди равгитæ фæххуæздæр кæ-

нуни туххæй ка рандæй, етæ уай-
тæккæдæр исæнæхъаурæ ’нцæ, 
кенæ ба фæссæйгæ ’нцæ алли-
хузон незтæй... Сæ ирисхъæбæл 
ба син ка гъæуама батухстайдæ?!

Уомæ гæсгæ ба не ’мзæнхон 
эмигранттæ америкаг газеттæй 
ку базудтонцæ, революци Уæ-
рæсей фæууæлахез æй, уæд 
син аци хабар адтæй хъæбæр 
æхцæуæн. Сосранти Беза куста 
сахар Сиэтл-Вашингтони æма æ 
имисуйнæгти финста: «Уæрæсей 
революций кой æрбайгъустæй 
махмæ дæр. Æма Уæрæсейæй 
æрбацæуæг эмигранттæй бере-
тæ баунаффæ кодтонцæ Райгу-
рæн бæстæмæ раздæхун. Мах 
адтан 300 адæймаги, æма Япо-
нибæл рацудан Владивостокмæ. 
Иристонмæ ни ка изæздахтæй, 
етæ кусти ниллæудтæнцæ Садо-
ни æрзæткъахæнти, Мизури æр-
зæткустгæнæн фабрики, завод 
«Цæгкавказцинк»-и æма æндæр 
рауæнти.

Мæнæ нур ци киунуги кой 
кæнун, уой ниффинсæг си ци 
гъæздуг æрмæг æвдесуй, уо-
мæй уæлдай ма си лæвæрд 
цæуй, æ рæстæги Америкæмæ 
амондагор ка рандæй, уони ном-
хигъд дæр – амунд си цæуй 253 
адæймаги. 

Кæронбæттæни ба ма уой 
зæгъуйнаг ан, æма Гусити Алек-
сандри бацæттæгонд киунуги 
фæрци, ка ’й бакæса, етæ си 
иссердзæнæнцæ берæ цæмæ-
десаг æрмæг. Уæлдайдæр ба, 
агъазгæнæг син фæууодзæнæй 
нæ адæми цардвæндаги, нæ 
фидтæлти карни хабæрттæ ху-
æздæр базонунæн. 

Æрмæгутæ мухурмæ 
бацæттæ кодта 
БИЧИЛТИ Алетæ.

Нигкоти Бидзо цардæй Къæмунти 
гъæуи, адтæй ин цуппар фурти: Бекир сæ 
хестæр, дуккаг Сослан, æртиккаг Дзабо 
æма сæ кæстæр Бола.

Революций размæ дууæ кæстæр 
æнсувæри раййивтонцæ сæ цард, æма 
æрцардæнцæ æнæ бийнонтæй Хъарман-
Синдзигъæуи.

Бидзой хестæр фурт Бекирæн адтæй 
дууæ фурти: Хадзимæт (Гагу 1883-1961) 
æма Хангерий (Гадзо 1893-1951).

Бекири фурт Хадзимæт (Гагу) æма 
Сослани фурт Темурхъан (Гъуллæ 1883-
1951) рандæнцæ Америкæмæ 1913 анзи 
кусти фæдбæл, æхца косунмæ. Фæстæ-
мæ исæздахтæнцæ 1916 анзи, хæдзари 
нæлгоймкаг ке некебал байзадæй уой 
туххæй, медбæсти зæнхи куст æма фонс 
дарунмæ.

Цудæй тугъд Уæрæсе æма Германий 
’хсæн (1914-1917), тугъдмæ сæ ракодтон-
цæ, фал 1917 анзи Революци ке райдæдта, 

уой туххæй исуæгъдæнцæ. Революций рæ-
стæги агъаз кодтонцæ революционертæн. 
Советон власти рæстæги колхозтæ араз-
тонцæ хонхи 1935 анзи, æма сæ мæлæти 
уæнгæ фæккустонцæ колхозти.

Бекири фурт Хангерий (Гадзо 1893-
1953), Хадзимæти кæстæр æнсувæр, 1915 
анзи рандæй Америкæмæ æма исæздах-
тæй 1923 анзи.

Финст æрцудæй Нигкоти Хадзимæти 
фурт Кермени дзубандитæмæ гæсгæ.

*  *  *
Нигкоти Кермен нин ци хабæрттæ 

ракодта, уомæ гæсгæ нæ бафæндадтæй, 
нæ адæми царди анзфинсти зингæ бунат 
ка ахæссуй, еци фæззинди туххæй бæл-
вурддæрæй ракой кæнун. Цæветтонгæ, 
Цитгин Октябри размæ Иристонæй бе-
ретæ, сæ царди уавæртæ ами бустæги 
æгудзæг ке адтæнцæ, уомæ гæсгæ ку-
стагор цудæнцæ æцæгæлон бæститæ-
мæ, фулдæр Америкæмæ. Сæ рабалций 
нисан ба адтæй – кæдимайди ба исамал 
кæниуонцæ сæ царди равгитæ фæррæвд-
зæдæр кæнунæн фæрæзнитæ.

Еци гъуддаги фæдбæл нæмæ финст 
æрцудæй, куд наукон куститæ, уотæ пу-
блицистон уацтæ дæр. Зæгъæн, берæ 
цæмæдесаг æрмæг иссерæн ес истори-
он наукити доктор, профессор Дзидзой-
ти Валерийи киунугути. Цалдæр анзей 
размæ ба Цæгат Иристони гуманитарон 
æма социалон æртасæнти институти ра-
уагъдон-полиграфион хайадæ рауагъта  
Гусити  Александри очерк «Осетины в 
Америке». Кадæртæ уи, ка ’й зонуй, ба-
кастайуонцæ аци киунугæ, кадæртæ ба 
ин æ кой игъосгæ дæр нæ фæккодтон-
цæ. Уомæ гæсгæ ба уæ зонгæ кæнæн, æ 
ниффинсæги æрвадæ Гусити Таймораз 
уой фæдбæл кæддæр ци уац ниммухур 
кодта, уой хæццæ (еуцæйбæрцæдæр 
цубуртæгондæй).  

НИГКОТИ АМЕРИКДЗАУТЁ

АМОНДАГОР ЦУДЁНЦЁ ЁЦЁГЁЛОН БЁСТИТЁМЁ

НИГКОТИ Хадзимæт (Гагу)НИГКОТИ Хадзимæт (Гагу) НИГКОТИ НИГКОТИ Хангерий (Гадзо)Хангерий (Гадзо)

Киристе куд фæдзахста, уотемæй паддзахадæ æй, 100 фуси кæмæ ес, 
уæхæн фиййауи хузæн. Фустæй еу, сæ тæккæ устурдæр ку фæдздзæгъæл 
æй, уæд лæг ниууагъта 99 фуси æма еци еу фуси агорæг рандæй, иссирд-
та æй. Фиййау кæд фæгъгъезæмарæ кодта, уæддæр æ фусæн загъта: 
«Æз дæ мæ 99 фусемæй фулдæр уарзун…»

Хъиримаг тугъди (1853-1856) рæстæг Севастопол гъæддухæй гъæуайгæнгути хъæппæресæй аци сахари 1869 анзи 26 сентябри байгон æй Хъиримаг тугъди (1853-1856) рæстæг Севастопол гъæддухæй гъæуайгæнгути хъæппæресæй аци сахари 1869 анзи 26 сентябри байгон æй 
Уæрæсей Сауденгизон флоти музей, арæзт ба æрцудæй барвæндонæй нивондгонд фæрæзнитæй.Уæрæсей Сауденгизон флоти музей, арæзт ба æрцудæй барвæндонæй нивондгонд фæрæзнитæй.

Нæ æдзард поэт БЕЛЕККАТИ Харитон (1920-1944) тугъди будурæй æ мадæ-
мæ финста: «Дзæбæх, æнæнез бабæй дæн аци хатт. Хъæболи салам райсæ 
Украини зæнхæй. Ами нин, тугъди будури, берæ æнсувæртæ æма хуæртæ 
ес, фал ниййерæг мадæ ба еунæг æй лæгæн. Е адæймагæн хор дæр æй æма 

зæнхæ дæр. Е амонд æй, æ дзурд ба – хори тунау фæлмæн æма гъар. 

(Кæрон. 
Райдайæн 35-аг номери.)

Дууæ бони æма æхсæви – 
дæлдон надбæл. Лодки æ базæ-
мæ бахъæртунмæ уоййасæбæл 
берæ нæбал гъудæй. Уоми ба-
бæй гъæуама райсонцæ торпе-
дитæ, хуæлцæ артаг, æма сæ 
фæллад еуминкъий исуадзуни 
фæсте, нæуæгæй денгизи хур-
фити сæ тугъдон балций ранæх-
стæр уодзæнæнцæ – Севасто-
поли сæрбæлтау знаги нихмæ 
ка тох кодта, уонæн фæййагъаз 
кæнунмæ.

НИЙЙЕРГУТИ ХÆЦЦÆ 
ДЗУБАНДИТÆ – ÆХЦÆУÆН 
ÆМА НИФСДÆТТÆГ

Сауденгизон флоти базитæ 
нур адтæнцæ æндæр рауæнти – 
Новороссийски, Туапсей, Очем-
чирий, Потий, Батумий. Сæйраг 
базæ – сауденгизонти федар 
Севастополь сугъдæй тугъди 
цæхæри, æ намусгин гъæуай-
гæнгути бæгъатæрдзийнади кой 
райгъустæй Устур Фидибæстон 
тугъди фронтти алли акъопмæ 
дæр, еугур дуйнебæл фæххæ-
леу æй сæ кади æма тугъдон 
цити кой. Астан æма æ коман-
дæ, кæд Очемчиримæ цудæн-
цæ, уæддæр сæ тухст сагъæстæ 
ба адтæнцæ Севастопольбæл 
тохгæнгути хæццæ, сæ зæрди-
тæ уони хæццæ фунхтæнцæ 
цъæх арти...

Очемчирий билгæронæй 
дзæбæх зиннун райдæдтон-
цæ дæлдондзæуæг лодкитæ, 
пирсбæл бæрæгбони дарæси 
лæудтæнцæ денгизонтæ. Сæ 
уорс ходтæ æма оркестри æрхи  

дзаумæуттæ хормæ æрттивтон-
цæ: бази зудтонцæ, «М-117» 
денгизæй цийни хабари хæццæ 
ке ’рбаздæхуй, уой, æма цæттæ 
адтæнцæ бæгъатæртæбæл цит-
гин æгъдауи хæццæ исæмбæ-
лунмæ.

Командæ, ка куд хестæр ад-
тæй, уотæ ралæудтæнцæ лодки 
сæрбæл. Минкъий дзармадзани 
гæрах фæццудæй æма цъæх 
арви исфардæг æй ракетити 
хузæн æрттевагæ къубулойнæ. 
Билгæронæй дæр райгъустæй 
кади салют.

Лодкæ оркестри цагъдмæ 
арæхстгай базилдæй, æма 
кæми ин лæугæ адтæй, уоми æ 
бунат æрахæста. Астан æргæпп 
кодта лæууæнтæмæ, бацудæй 
бригади командирмæ, æма, æ 
къох тæрнихбæл райвæргæй, 
рапорт равардта. Комбриг рай-
арфæ кодта командæн, уæдта 
зæрдиагæй нихъхъури кодта 
Астани...

«Малютки» фиццаг фескъу-
æлхти фæдбæл цитгингæнæн 
мадзал æма мийнаси бабадт 
берæ нæ рахастонцæ, куддæр 
фæцæнцæ, уотæ денгизонтæ 
рандæнцæ сæ фæллад уадзун-
мæ... 

Фал Астани, кæд хъæбæр 
бафæлладæй, уæддæр хуссæг 
нæ ахæста. Вали финстæгутæ 
æма Славикки хузист Астани 
æрбаздæхунмæ лæудтæнцæ 
штаби æфснайдæй. Нур сæмæ 
кастæй æма æ цæститæбæл уа-
дæнцæ æ бийнонтæ. Æ биццеуи 
къарæн нибба кодта æма бабæй 
нæуæгæй райдæдта финстæгу-
тæ кæсун. Уотæ имæ кастæй, 
цума бийнонтæ æ алливарс 
бадтæнцæ æма сæ уингæ код-
та, уотемæй дзубанди кæнуй сæ  
хæццæ. «Мæ фидæ, Никъала, 
цæй куд æнцæ колхози мудтæ?  
Къосидзаг си куд не ’рбалæ-
вардтай нæ фингæмæ!..» 

«Гъо, гъо! Муд уодгоймаг 
ервæзунгæнæг хуасæ ’й: дзæгъ-
æл лæвæрттæн æвгъау æй...» – 
рафæнзта Астан æ фиди. 

«Мæ мадæ, Даккæ, дæ цæ-
ститæ расæрфæ: Гитлер цæсти-

сугтæбæл не ’ууæндуй!..» Æма 
æ зæрдæбæл æрбалæудтæй, æ 
мадæ ин кæддæр еци тарстху-
зæй куд дзурдта: «Уолæн дæ ку 
фæббунæй кæна!.. Денгизи уо-
лæни фудуаг хонунцæ... Дæхе 
си гъæуай кæнæ!.. Нур дони 
бунти ба куд фæццæуис? Еци 
лæгъуз кæсалгæ, кит ке хонун-
цæ, е дæ ку искъуæра... Дæ-дæ-
дæй, еци сирд кæсæлгити дæр 
фудуаг хонунцæ!..»

ТУГЪД АЛЛИ ТУГЪДОНÆЙ 
ДÆР УÆЛДАЙ ФУЛДÆР 
ДОМУЙ

Æ меддзубандити æ цар-
дæмбалæн дæр нифситæ рай-
вардта: «Валя!.. Косис? Е ху-
арз æй! Нуртæккæ мадта æнæ 
косгæй кæми ес! Нæ сабий, нæ 
хори тунæ! Уой мин барæвдауæ! 
Багъæуай æй кæнæ тугъди фид-
билизæй!.. Гитлери сæргъæнтæ 
æмпурсдзæнæнцæ Кавказмæ 
дæр...»

Гъе уотæ ма, ка ’й зонуй, хе-
барæй берæ кæмæндæрти ра-
кодтайдæ æ сагъæсти хабæрт-
тæ, фал ин фесхъæтæг æнцæ, 
еци рæстæг ин æ дуар кадæр ке 
’рбахуаста, уомæй. Астан æ хус-
сæнæй фæггæпп кодта: 

– Ка дæ?.. Медæмæ...
Уатмæ ’рбацудæнцæ ком-

бриг æма комдив. Цидæр 
тухстхузæй æрбадтæнцæ ди-
ванбæл æма дууемæй дæр ка-
стæнцæ Астани фæллад цæс-
гонмæ.

– Флоти командæгæнæг дин 
арфæ кæнуй дæ фиццаг æскъу-
æлхтдзийнади туххæй æма 
дæмæ æхемæ дзоруй, – æрæги-
ау загъта комбриг.

– Севастополмæ? – фæр-
рохсдæр æй Астани цæсгон.

– Гъо, Севастополмæ, – дзу-
апп равардта комдив. – Уæдта 
ревæдæй нæ: дæ лодкæ гъæ-
уама Севастополмæ фæлласа 
бензин, медикаменттæ, гилдзи-
тæ...

– Æма лодкæ танкер кенæ 
уæзласæн науæ ’й? – æ мед-
билти тæргай идзулд бакодта 
Астан. – Дæлдондзæуæг мин-

къий лодкæ – бензин ласæн!.. 
Æнæрцæугæ æма æнæфегъос-
гæ хабар!

– Уотæ, уотæ, Астан Нико-
лайи фурт! – фæлмæн цæстин-
гасæй имæ бакастæй комбриг. 
– Лæгъуз æй уавæр Севастопо-
ли, хъæбæр лæгъуз. Уоййасæ-
бæл лæгъуз, æма цума Ставки 
дзубанди цæуй уордигæй не 
’фсæддонти эвакуаци кæнуни 
туххæй...

«Эвакуаци», зæгъгæ, дзур-
дмæ Астани цæсгонбæл тог ра-
бадтæй.

– Гæрр! Севастополь зна-
гæн ниууадзунбæл цæуй дзу-
банди?! – æ бунатæй фесхъиуд-
тæй Астан. – Е куд æй?!

– Уæллæгтæ мах уомæй нæ 
фæрсунцæ, – арф нийнæфтæй 
комбриг. – Уавæртæ Ставкæ ху-
æздæр зонуй...

Астан балæдæрдтæй æ раз-
мæ æвæрд ихæс æма ма ра-
фарста:

– Мæ лодкæ еунæгæй 
цæуй?

– Еунæгæй, – цубур дзуапп 
равардта комбриг. – Дууебæл 
æй, байервæздзинайтæ ма æви 
нæ, е. Фал æнæ бахъæртæн 
нæййес...

«Æнæ бахъæртæн нæй-
йес!..» – уæхæн адтæй бард-
зурд. Фал дæлдондзæуæг лод-
кæ – бензин ласæг!.. Уой хæццæ 
ба ма æ хурфи никкидæр гилд-
зитæ, гранаттæ, снарядтæ... 
Лодки æнæ уонæй дæр дæлдон 
цæугæй адæймагæн æ фагæ 
исуолæфæн дæр нæ фæууй, 
кислород сæ хæццæ фæлла-
сунцæ. Бензини æсмагæй ма 
ку байдзаг уа, уæдта куд? Зинг 
имæ бахъæрттæй, зæгъгæ, уæд 
ниггупп ласдзæнæй æма ин е 
’схъестæ дæр некебал иссерд-
зæнæй... Фал тугъдон уавæр 
домуй!..

Тугъд алли æфсæддонæй 
дæр домуй, ка некæдма æр-
цудæй, уæхæн гъуддæгутæ 
æнхæст кæнун. Астан зудта, 
Севастополмæ ци надбæл цæ-
удзæнæй, уобæл алли къахдзæ-
фи дæр мæлæт ке бадуй...

Мæйдар... Фæсæмбесæх-
сæвæ. Астани «Малютка» цу-
дæй дони бунти, фал си медæ-
гæй ба адтæй инод æма тæвдæ. 
Матростæ æма афицертæ хе-
дæй адтæнцæ донласти хузæн. 
Бензини смаг фиййи хъæлтæ 
æхгæдта. Рæстæгæй-рæстæг-
мæ иссæуидæ лодки æндон 
фарси хæр-хæр æма зæрди 
тогдадзинттæ скъудæнцæ æ ни-
удæй, сæрихъанз радор уидæ, 
цæститæ фæцъцъундæ уиуон-
цæ. 

«ГЪЕ, МÆ АМОНД ЦИ 
ФÆДТÆ?..»

Цæй хæр-хæр адтæй е? 
Лодкæ къæдзæхти астæу цудæй 
æма, æвæдзи, айнæг дортæбæл 
æхе хафта? Нæ, е ма уойбæр-
цæ тасдзийнадæ нæ уагътайдæ 
иуæнгти, кæд уæхæн бунат дæр 
лодкæн фидбилиз æй, уæддæр. 
Мадта цæй хæр-хæр æй? Ца-
нæбæрæг гъудæй уой балæ-
дæрунæн – е адтæй, минитæ 
баст кæмæй адтæнцæ, минреп-
тæ ке хонунцæ, уони хæр-хæр. 
«Малютка» бахаудтæй денги-
зи римæхст минити астæумæ. 
Астанмæ уотæ кастæй, цума 
уонæй алкедæр уотæ æвзиста: 
«Нуртæккæ, еу минутти фæсте 
æз ниггупп кæндзæнæн æма уæ 
кой дæр нæбал уодзæнæй!..» 
Командæ игъуста, минреп куд 
хæр-хæр кодта лодки фæрстæ-
бæл, уой, æма æнгъæлмæ ка-
стæй æ адзали минутмæ. 

Еци тæссаг уавæри акустик 
Сосновский, æ ихæс къæрцгъо-
сæй æнхæст кæнгæй, команди-
рæн фæд-фæди игъосун кодта:

– Минæ рахес борти рази... 
Минæ галеу борти рази...

Еугурæй дæр истухстæнцæ 
акустикæй æма æгириддæр ку 
неци дзурдтайдæ, уæд си фæб-
боз адтайуонцæ. Астан игъосгæ 
дæр нæбал кодта, – перископи 
кæсæнæй æнæсцохæй кастæй, 
цума æгириддæр нецæмæй 
тарстæй, уæхæн сабурхузæй 
æма сау мæйдари агурдта Се-
вастополи рейдмæ бацæуæн. 
Фал фæууинæн неци адтæй 
цирти хузæн талингити. При-
бортæ куд амудтонцæ æма æ 
зæрдæ куд дзурдта, уотемæй 
лодкæ хæстæг адтæй æ нисан 
бунатмæ. Минити будуртæ дæр 
фашисттæ фулдæр бацæуæнти 
искодтонцæ æма уотемæй кæ-
рæй-кæронмæ æртухстæнцæ 
бæгъатæр сахарбæл. 

Командир зæрдæй лæ-
дæрдтæй, Херсонеси тегъæ 
фæстеггæй ке райзадæй, уой. 
Фал Константиновски равелин 
ба ци фæцæй? Хæстæг кæми-
дæр æй, æма ’й ку исуинидæ, 
уæд… 

Минрепи хæр-хæр бабæй 
иссудæй рахес бортбæл. Е нæма 
фæмминкъийдæр æй, уотæ уай-
сахат иннæ минреп дæр æхе 
рахафта галеу бортбæл. Астан 
фæгъгъæр кодта машинисттæ-
мæ: «Хуæрзсабур!» – æма ма 
лодкæ зинна-нæзинна змал-
дæй. «Уæхæн номер си нæма 
адтæй: дууæ миней астæути ба-
бурæ! Гъе, мæ амонд, ци фæд-
тæ!..» – æ меднимæр рагъуди 
кодта Астан æма ниндæгътæй 
перископи кæсæнбæл, мæстгун 
разелæ-базелæ ’й кодта, цума 

«ФЁЦЦЁУН АТАКИ!..»«ФЁЦЦЁУН АТАКИ!..»

Ленингради фронти æма Сурхтурусагин Балтийаг флоти æфсæдтæ 1944 анзи 27 сентябри райдæдтонцæ Моонзунди архипелаг, немуцаг-фаши-Ленингради фронти æма Сурхтурусагин Балтийаг флоти æфсæдтæ 1944 анзи 27 сентябри райдæдтонцæ Моонзунди архипелаг, немуцаг-фаши-
стон æрбалæборгутæй исуæгъдæ кæнуни операци (фæццудæй 24 ноябри уæнгæ).стон æрбалæборгутæй исуæгъдæ кæнуни операци (фæццудæй 24 ноябри уæнгæ).

Цæрæ мин сæдæ анзи, мæ хъазар, æнæнез æма æнæмастæй. Æз цæттæ 
дæн дæ сæрбæлтау ме ’ригон цард иснивонд кæнунмæ. Адзали бонмæ дæр 
дæбæл мæ зæрдæ не ’сæййевдзæнæн, дæ уорс сæр дин нæ фегадæ кæндзæ-
нæн. Ахид ке нæ финсун, уой туххæй мæбæл уæ зæрдæ ма ходæт – æндæр 
гæнæн мин нæййес, мæ рæстæг нæ амонуй. Хатир… Хуарзæй байзайетæ!..»

уой фуд æй, уой хузæн. Уæхæн 
нæдтæбæл Астани размæ Се-
вастополи рейдмæ бацудæй æ 
тугъдон æрдхуард Грешилови 
лодкæ. Уордигæй райервæз-
гæй, Михаил Василийи фурт уой 
фæсте е ’мбæлттæн ку дзурдта, 
минити «будури» астæу куд ба-
хаудтæй, уой, уæд ибæл неке 
æууæндтæй, худтæнцæ ибæл, 
уотемæй дзурдтонцæ: «Цауæй-
нони аргъау!» Лодкæ минреп-
тæбæл æхе хафа æма минæ 
ма фехæла, е аргъау æй! Дор 
ку нæй, миййаг, минæ минкъий 
бакъуæрдæй дæр ку фехæ-
луй!..»

Нур еци хабар Астанæй 
æруагæс кæнун райдæдта. Ху-
арз адтæй, е ’мбали радзурдмæ 
афойнадæбæл лæмбунæг ке 
байгъуста, е. Грешилови фæл-
тæрддзийнадæ ’й нуртæккæ 
багъудæй уоди хуаси хузæн æх-
сицгæ æма ’й фæнзта, уотемæй 
уодуæлдайæй адзали æгъатир 
дзæмбутæй ервæзун кодта æ 
лодкæ, æ командæ æма æ ла-
суйнæгтæ.

– Игъосун дзармадзани 
гъæр, бомбити исрæмугъдтитæ, 
– фегъосун кодта акустик Со-
сновский.

Астан раздохæ-баздохæ 
кодта перископ æма ’й æ зæр-
дæ балæдæрдтæй, Малахови 
обауæй æрвнæрди хузæн дзар-
мадзантæ ферттевæ-ферттевæ 
кæнунцæ, уой. 

«АГОРÆ ЗНАГИ ИССЕРУНÆН 
ÆМА ‘Й ФÆДДÆЛДОН 
КÆНУНÆН РАВГИТÆ!..»

Минкъий фæстæдæр Кон-
стантиновски федари цæхæртæ 
дæр фæззиндтæнцæ перископи 
кæсæни, батарейти нæрунæй 
низзир-зир кодта лодки корпус. 
Астан бæлвурд базудта, Сева-
стополи бухтæмæ ке фæххæ-
стæг кæнунцæ, уой, æма дзурд 
равардта лодкæ уæлдонмæ ис-
накæ кæнуни туххæй.

Экипаж, цума мæрдти бæ-
стæй райервазтæй, уой хузæн 
сæ цийнæн кæрон нæбал ад-
тæй матростæ æма афицертæн. 
Лодки берæ механизмтæ иску-
стонцæ æма Астани зæрдæ дæр 
куд нæ барохс адтайдæ!..

Лодкæ æрæнцадæй Хонсар 
бухти фæрсрæбун.

– Дизелтæ бауораметæ! Ко-
мандæ – уæлдæфмæ! – загъта 
Астан. 

Æма æхуæдæг дæр æрхиз-
тæй – билгæрон лæууæнмæ. Æ 
фæсте рагæппитæ кодтонцæ 
иннетæ дæр æма уæлдæф зу-
дæй нихъуардтонцæ. Уогæ 1942 
анзи сæрдигон бонти Севасто-
поли рæбун ци тугъдтитæ цу-
дæй, уони фудæй уæлдæф дæр 
ами кæдзос кæми адтайдæ: топ-
пихуасæ æма сугъдæнтти смаг 
фиййи хъæлтæ æхгæдта.

Мæйдари морякти алливарс 
рамбурд æнцæ циуавæрдæр 
сауæндæргтæ. Хъуритæ, батæ, 
арфитæ… Кæми ма адтæй кæ-
рон цийнæн!

– Ка айтæ? – рафарста сæ 
Астан.

– Болкъон Потапови матро-
сти бригадæй, – æмгъæлæсæй 
сæхе байамудтонцæ цалдæре-
мæй. – Нæ уодбæл хуæцгутæ, 
æгас нæмæ цотæ, æгас!..

– Кæми ’нцæ гилдзитæ æма 
гранаттæ? Тагъддæр! – еци 
æнæбухсонæй рафарстонцæ, 
Къесай-фурти лодки размæ ка 
рацудæй, уонæй еуетæ æма 
лодкæмæ бакалдæнцæ.

– Мах ба снарядтæ гъæуй. 
Кæми ’нцæ? Тагъддæр змæле-
тæ, æмбæлттæ, фриц сахар-
гæронмæ æрбайервазтæй… 
Цæмæй хуæцæн сæ нихмæ, е 
нæмæ нæбал ес, – тагъд код-
тонцæ иннетæ.

– Бензин!.. Бензин байгон 
кæнетæ!.. Танкитæ лæугæ кæ-
нунцæ! – фæдесхузæй агурд-
тонцæ иннетæ.

– Æрсабур бал уотæ, ма 
хæлæф кæнетæ! – мæйдарæй 
æрбайгъустæй Астанмæ кедæр 
фæллад гъæлæс. – Раст байуа-
рун гъæуй хæзна!..

Фал ма интенданти дзур-

дмæ ка игъуста! Кæмæн æ бон 
цæйбæрцæ адтæй, уойбæрцæ 
гилдзитæ æма гранаттæ æн-
тъухта.

Бон цъæхтæ кæнун райдæд-
та, уотæ Астани рази февзур-
дæй ниллæггомау, фал бæзæр-
хуг афицер ругæйдзагæй æма 
лолæ цъиргæй.

– Арфæ дин кæнун, мæ хæ-
лар! Фæййервæзун мин кодтай 
мæ цæргæсти! – зæгъгæ, Аста-
ни æ хъури никкодта æма ин 
батæ кæнуй, цума ’й мæлæтæй 
раздахта.

Æ ругæйдзаг, æнæдаст 
цæсгони гъестæ цъостæ кодтон-
цæ Астани ростæ, фал уой гъу-
ди дæр нæ кодта уоййасæбæл 
æхцæуæн ин адтæй, Севасто-
поли бæгъатæртæн афойнадæ-
бæл ке фæййагъаз кодта, е… 

Тугъди фиццаг анз раргом 
кодта дæлдондзæуæг флоти 
берæ гъæндзийнæдтæ æма 
рæдудтитæ, берæ фæгъгъæз-
дугдæр æнцæ флоти тактикон 
фадуæттæ. Астанæн, лодкæ ре-
монтгæнгæй, рæстæг адтæй уо-
нæбæл арф рагъуди кæнунæн, 
дæлдон тугъди фæлтæрддзий-
надæ исахур кæнунæн. Айдагъ 
æхуæдæг нæ, фал æ команди 
дæр исахур кодта нæуæгдзий-
нæдтæ агорунбæл.

Æрбабон æй, уотæ лодкæ 
бахъæрттæй нисангонд район-
мæ æма нур цудæй дони буни, 

перископæй уæлдон будуртæ 
сгаргæ.

Цудæнцæ сахæттæ... Æм-
бесбон иссæй, фал знаги на-
утæн сæ хъуæцæ дæр некæцæй 
ма зиндтæй. Астан сагъæси 
бацудæй: «Цума фæррæдудай-
нæ? Æви нæхе сгарæг хуæдтæ-
хæг раст нæ байамудта район, 
кенæ ба знаг цирдæмæ рандæй, 
уой нæ равзурста?»

Нур лодки командиртæн сæ 
бартæ фæффулдæр æнцæ тугъ-
ди фиццаг анзи хæццæ рабар-
гæй. Агъаз нин кодтонцæ тъасхæ-
гæнæг хуæдтæхгутæ, амудтонцæ 
син знаги наутæ кæбæлти цæуи-
уонцæ, еци рауæнтæ.  Команди-
рæн æ бон адтæй амунд районæй 
идарддæр цæун дæр: агорæ æма 
знаги кæмифæнди дæр иссерæ, 
бампурсæ имæ атаки æма ’й 
фæддæлдон кæнæ.

Астани куд ахур кодтонцæ, 
уотемæй акустикон прибортæ 
нæ, фал перископæй идард-
дæрмæ ес исуинун. Теори æма 
практики уойбæрцæ аргъ нæ 
адтæй пеленгаторæн, унæр 
шумопеленгаторæй æрахæс-
сунæн. Раст уа е? Ахургæндтæ 
бæлвурд базудтонцæ гидроло-
гий æууæлтæ æма раст ралух 
кодтонцæ визуалон æма пелен-
гаторæй архайуни мадзæлттæ? 
Равзарун гъæуй гидрологий 
ахургæндти рæстдзийнадæ. 
Уæхæн æй Астани зæрдихатт: 
алци фæлварун дæр имæ хуарз 
кастæй æма бабæй нур дæр æ 
теоретикон гъуди гъæуама рав-
зара практики.

НÆУÆГДЗИЙНАДÆ 
ÆРГЪУДИ КÆНУНГЪОН 
БАЛХОН УÆЛАХЕЗ КÆНУЙ

Командир фæдздзурдта 
акустикмæ, дзæвгарæ фæд-
здзубанди кодтонцæ гидроло-
гий туххæй, денгизи знагæн 
куд иссерæн ес, уой федаргонд 
æгъдæуттæбæл, уæдта Астан 
загъта:

– Мæ цæнгтæ фæрристæн-
цæ перископ раздохæ-баздохæ 
кæнунæй, мæ цæститæ ниррæ-
судæнцæ денгизмæ кæсунæй, 
фал... Гъо, фал знаги наути 
фæд ку нæ ерæн, уæд ци кин-
дæуа? Нæ ми æруагæс кæнуй, 
тæхæг фæррæдудайдæ, е. Мад-

та ци район байамудта, уомæ 
дæр раст æрбацудайанæ. Ис-
серун гъæуй знаги... Цæйбæр-
цæ дæ бон æй, уомæй архайæ 
наути гъæр æрахæссунбæл, Со-
сновский.

Лодкæ цудæй æма цудæй. 
Астан æ цæстæ нæ иста пери-
скопæй. Сахат, дууæ сахатти... 
Æртиккаг сахат ку рацудæй, уæд 
акустик Сосновский хуæрзæнго-
рæггаг фæцæй æ командирмæ.

– Ес! Æрахæстон винтти 
унæр! – цийнæгæнгæй загъта 
Василий æма байамудта градус.

– Хуарз, хъæбæр хуарз! – 
исдзурдта командир æма лодкæ 
исаразта пеленгаторæй æра-
хæст унæри курсбæл.

Фæццудæнцæ бабæй сахат 
æма æрдæг. Астан æма æ агъ-
азгæнæг кæрæдземæй истонцæ 
перископ, уотемæй кастæнцæ 

денгизи лигъз будурмæ. Цъеу 
тæхæг дæр нæ уидтонцæ. Ник-
кидæр ма фæццудæнцæ сахат 
– дууæ сахатти... «Гæрр, раст 
нæ уа пеленгатори амунд? Нæ, 
кæронмæ ’й равзарун гъæуй!..»

Фал мæнæ Астан периско-
пæй исуидта хъуæцæхуз къубу-
лойнæгæндтæ.

– Сосновский, ци зæгъуй дæ 
пеленгатор? – фæрсуй Астан 
акустики.

– Винтти унæр хъæбæрдæр 
игъусуй... Знаг идард нæбал æй! 
– дзуапп равардта акустик.

Командир æууæндтæй æ 
акустикбæл. Пеленгатор нæ 
амонуй, зæгъгæ, уæд хъуæцæ-
хузæ къубулойнити гъуди дæр 
не ’ркодтайдæ. Фал абони Астан 
лух кæнуй еумæ баст дууæ ихæ-
си: фиццаг, перископæй идар-
дмæ фæууинæн ес æви унæр 
идарддæрмæ æрахæссæн æма 
дуккаг ба знаги иссерун, уæдта 
æй фæддæлдон кæнун. Фиццаг 
ихæс – æ наукон, теоретикон 
фæлтæрæн имæ минкъийдæр 
нæ кастæй дуккаг ихæсæй – 
знаги иссерун æма уомæ атаки 
бацæунæй. Æ фæлтæрæн ку 
фæррæстмæ уа, уæд е уодзæ-
нæй нæуæгдзийнадæ, еугур 
флот кæмæй пайда кæндзæ-
нæй, уæхæн нæуæгдзийнадæ, 
æноси дæргъи си теоретикон 
амундæй пайдагонд цæуй, уой 
ка раййевдзæнæй, уæхæн нæу-
æгдзийнадæ!

Цудæнцæ æма цудæнцæ 
пеленгатори амунд курсбæл. 
Рацудæй бабæй сахат. Дзæгъ-
æли уонцæ уойбæрцæ гъе-
зæмæрттæ? Нæ, уæртæ æр-
базиндтæнцæ наути трубатæ! 
Лодки штурмæн исбæрæг кодта 
бæлвурд курс. Мæнæ цийни ха-
бар! Пеленгатори амунд æма 
перископæй исбæлвурд курси 
астæу хецæндзийнадæ ’й ай-
дагъдæр градуси æрдæг. Хуарз, 
хъæбæр хуарз! Къохи бафту-
дæй нæуæгдзийнадæ æма ’й 
Астан ниффинста вахти журна-
ли. Сосновскийæн дæр бардзур-
ди финстæй зæрдиаг арфæ!..

«ТÆХОДУЙ, ÆМА ДÆ 
УАРЗОН ХЕУÆНТТÆБÆЛ 
БАЦИЙНÆ КÆНÆ!..»

…«Малютка» æ идард бал-
цийæй базæмæ ’рбаздахтæй 
дууæ уæлахездзийнадей хæц-
цæ: командæ атаки бацудæй 
æма знаги æртæ науемæй еуей 
фæддæлдон кодта. Фашисттæ 
ци тугъдон техникæ æма æф-
сæддонтæ ластонцæ Кавкази 
фронтмæ, уони æртиккаг хай 
нæбал бахъæрттæй сæ бунат-
мæ: торпедитæ æмгупп ибæл 
исæмбалдæй æма ’й знаг зонгæ 
дæр нæ бакодта, кæцирдигæй 
æй ниццавтонцæ, уой...  

Къесати Астан æма æ аку-
стик Василий Сосновский, сæ 
уæди тугъдон фæлтæрддзий-
надæй хатдзæгтæ искæнгæй, 
советон гидрологи фæгъ-
гъæздугдæр кодтонцæ мæнæ 
уæхæн нæуæгдзийнадæй 
– æргъуди кодтонцæ мадзал 
пеленгаторæй берæ изолдæр-
мæ знаги наути цуд базонунæн 
æма сæ æзгулимæ гæсгæ дæр 
сæ нихмæ æнтæстгинæй ата-
кæ исаразунæн... Фал ма нæ 
дæлдондзæуæг лодкитæмæ 
торпедитæ фулдæр ку уайдæ. 
Тæходуй, æма «Малютка»-мæ 
еу æхсæз-аст торпеди уæддæр 
ку уайдæ!.. Уæд Астан знæгти 
разæй нæ раздахтайдæ – иннæ 
науи нихмæ дæр бацудайдæ 
атаки æма, ка ’й зонуй, уой 
дæр, цидæриддæр си адтæй, 
уони хæццæ рарвистайдæ фиц-
цаги надбæл. Фал гъулæг æй, 
хъæбæр гъулæг, æ лодки бун 
фулдæр торпедитæ ласунæн 
равгæ ке нæййес, е. «Малютка» 
дæр æй, æвæдзи, уой туххæй 
хонунцæ. 

Тæходуй, æма нур æ ций-
нæдзийнæдтæ æ хеуæнттæн ку 
радзоридæ, æ еунæг бæдолæ 
Славикки ку нихъхъури кæни-
дæ, æ мадæ, æ фиди, æ хуæрти 
æма е ’нсувæрти рази ку раба-
дидæ, фæндурæй син кæддæри 
хузæн, еуминкъий ку рацæгъди-
дæ... Фал е ке къохи æфтуйуй!.. 

РЕДАКЦИЙÆЙ: 
Къесати Астани цардвæн-

даги хабæрттæ, уæлдайдæр 
ба æ тугъдон æскъуæлхтдзий-
нæдтæ уоййасæбæл æгæрон 
берæ адтæнцæ, æма сæ рад-
зорунæн газети еу æрмæг не 
‘сфагæ уодзæнæй. Уомæ гæс-
гæ бал абони фæууодзинан нæ 
дзубанди, фæстæдæр ба нæ 
газети æндæр номерти мухур 
кæндзинан, куд нисан кæнæн, 
уотемæй æхе имисуйнæгтæ 
дæр.

КЪЕСАТИКЪЕСАТИ Астан (галеуæрдигæй) æ тугъдон æмбæлтти хæццæ. Астан (галеуæрдигæй) æ тугъдон æмбæлтти хæццæ.

ДÆХЕ РАЗИ РАСТ КУ УАЙ, УÆД ЕСКЕТÆ БА ЦИДÆРИДДÆР ДЗОРÆНТÆ!..

ДЕССАГÆН ДЗОРУЙНАГ ХАБÆРТТÆ

Мать – дочери:
– Выбирать мужа надо с 
умом. Вот твой папа может 
починить все что угодно: 
машинку, электричество, 
сантехнику. И мебель, если 

поломается, тоже починит. 
Так вот, если ты найдешь 
себе такого же мужа, то у 
тебя никогда не будет ниче-
го нового!..

* * * 

– Когда я пришел последний 
раз домой выпивший, дети 
меня не узнали...
– А когда протрезвел?
– Тогда я понял, что попал в 
чужую квартиру...

1. Дæ куст цæй хæццæ баст æй?
а) исфæлдистади; б) адæми; в) цар-

диуагон домæнтæ æнхæст кæнуни; æф-
туйæгтæ есуни; д) нимæдзти.

2. Хуæздæр ци рауæн бауолæфун 
æнгъезуй? 

 а) дони билæбæл; б) туристон балци-
ти; в) æрдзи гъæбеси пъалатки; г) хуæн-
хти; д) фæсарæнти.

3. Хуæруйнæгтæй ци равзарис: 
а) æхсири продукттæ; б) фид; в) рæзæ 

æма халсартæ; г) инсадæй конд хуæруй-
нæгтæ; д) ци уа, е хуарз.

4. Дæ хеуонтæй кенæ зонгитæй 
ескæбæл фембæлгæй…

 а) раба ин кæнис; б) æ къох ин рай-
сис, дæ хъури æй никкæнис; в) æ усухъæ 

ин æрхуайис; г) къохтæй салам раттетæ 
кæрæдземæн; д) е дин ци хузи салам рад-
та, ду дæр ин уотæ.

5. Дæхе æхснун дæмæ куд хуæз-
дæр кæсуй: 

6. а) души бунмæ; б) ванни; в) аба-
най; г) цæугæдони; д) хе уомæл къохмæр-
зæнæй æрсæрфтитæ кæнун.

7. Цай кутемæй уарзис цумун… 
а) тæбæгъæй; б) цай цумæнæй; в) 

устур къосæй; г) уедугæй; д) минкъий къо-
сæй.

8. Уæледарæсæн ци уарзис да-
рун…

а) еухузон уæледарæс; б) еу хузи æма 
æрттевагæ; в) фæйнæхузон; г) бæрæг ка 
дара, уæхæн фæйнæхузон; д) æнæзингæ.

ХАТДЗÆГТÆ

Фарстатæн ци дзуæппитæ равзур-
стай, етæ циуавæр дамугъатæй амунд 
æнцæ, уони банимайгæй искæнæ хат-
дзæгтæ. Дамугъатæ баст æнцæ сирдти 
нæмтти хæццæ. 

Дамугъа «а» – амонуй тикис. Уарзис 
уодæн æнцон кæми уа, уæхæн фæлмæн 
уавæртæ, уарзис сæребарæ, еци-еу 
адæймаги хæццæ æстæн хатт исбæтдзæ-
нæ дæ ирисхъæ. Кæрæдзей хуæздæр ба-
лæдæрун дæ бон ке хæццæ ’й, етæ ’нцæ: 
тикис, хæлаур æма куй.

Дамугъа «б» – амонуй куй. Дæ бон 
æй гъуддаги дæхе федарæй равдесун. 
Зæрдæдарæн кæбæл ес, уæхæнбæл дæ 
нимайунцæ, дæ алфамбулай ци зонгитæ 
ес, етæ, уæлдайдæр ба зин уавæрти ба-
хаугæй. Дæ зæрдæмæ хæстæгдæр лæуд 
æнцæ: куй, фус, маргъ æма тикис.

Дамугъа «в» – амонуй фус. Хуарз 
зæрдисконд дин ес, цæстуарзон дæ, фал 
дин тæссаг æй фæливд уодти гадзирахат-
дзийнади армитæмæ бахаунæй. Дæ зæр-
дихатмæ хæстæгдæр лæуд æнцæ: фус 
æма куй.

Дамугъа «г» – амонуй маргъ. Дæ 
сæнтти уацари дæ. Уарзис, адæм дæмæ 
цæмæй фулдæр æргом æздахонцæ, 
уæхæн рахаст. Аргъ кæнун æй дæ  бон 
æууæнкæ æма фæлмæнзæрдæдзийна-
дæн. Дæ зæрдихатмæ хæстæгдæр лæуд 
æнцæ: маргъ æма куй. 

Дамугъа «д» – амонуй хæлаур. Дæ 
гъуддæгутæбæл рагацау рагъуди кæнун 
æй дæ бон, зонис размæнтун дæр, дæ-
хуæдæг ба фæсвæд байзайис, уотемæй. 
Дæ циргъзунд, гъуддагон,  айдагъдæр 
арæхсæ дæ еци уодигъæдон менеугутæй 
хуарз гъуддæгути пайда кæнун. Хæлаур 
æма тикис – де ’мдзогæнгутæ.

РАСАГЪÆС КÆНАЙТÆ!..

1. Номдзуд украинаг поэт Тарас 
Шевченкой æ хъазайрадон 

дæлбарæдзийнадæй ка фæййер-
вæзун кодта, еци номдзуд уруссаг 
хузæгæнæг ка адтæй?

а) Карл Брюллов. б) Орест Ки-
пренский. в) Иван Крамской.

2. Уæрæсейаг космонавттæй 
кæций нимайунцæ космосон 

къарæесуйнади къабази бундо-
рæвæрæгбæл?

а) Павел Попович. б) Андриян 
Николаев. в) Сергей Крикалев.

3. Адæймагæн æ бауæри кæци 
хай медиктæ хонунцæ «умби-

ликус»?
а) Бæрзæй. б) Наффæ. в) Къах.

4. Тъорт «Сурх хъæдавæ» цæт-
тæ кæнунæн æнæмæнгæ ци 

æрдзон хуарæн æрмæгæй пайда-
гонд цæуй, уой циуавæр зайæгой-
æй есунцæ?

а) Гранатæй. б) Галлискъæфæй. 
в) Къумбулæй.

5. Дуйней тæккæ рагондæрбæл 
нимад ка цæуй, еци æфсæн-

вæндагон вагзал байгон кодтонцæ 
Устурбританий (Англий) 1830 анзи. 
Кæци сахари?

а) Бирмингеми. б) Ливерпули. 
в) Манчестери.

6. Медицинон къабæзтæй кæ-
цими пайдагонд цæуй виро-

терапи – вирусти фæрци дзæбæх 
кæнуни мадзал?

а) Флебологий. Б) Психиатрий. 
в) Онкологий.

7. Тибетаг дæснитæ дæргъвæ-
тийнæ æма амондгун цар-

дæй фæццæруни сосæгдзийнæд-
тæбæл нимайунцæ: «Дууæ хатти 
минкъийдæр хуæрæ, фал цæугæ 
ба кæнæ дууæ хатти фулдæр, 
ходæ æртæ хатти фулдæр…»  Еци 
зундгин унаффæмæ гæсгæ ба ма 
еудадзугдæр ци кæнун гъæуй?

а) Уарзун. б) Игъосун. в) Тох кæ-
нун.

8 Ирани ци æнахур национ бæ-
рæгбон бæрæг кæнунцæ алли 

анз дæр 26 декабри, е циуавæр 
æрдзон фудæрцуди хæццæ баст 
æй?

а) Зæнхæзмæлд. б) Донракæлд. 
г) Сухæ рæстæг.

*  *  *
Нур ба раст дзуæппитæ нæ га-

зети 35-аг номери мухургонд фар-
статæбæл.

1. Мавритани. 2.Халиуа. 3. Ба-
сугъдæй. 4. Шахтер. 5. Нидерланд-
тæ. 6. Сейсмологи.

Фарстатæн се 
’мбесæй фулдæ-
ребæл раст дзу-
æппитæ ку раттай, 
уæд е уой æвде-
сæн æй, æма дæ 
зундгиндзийнадæ 
цæйбæрцæбæл 
бæрзонддæр æй:

Цихузи дессæгтæ ба не ’рцæуй царди медæгæ!.. Кæцидæртæ си адæймаги хо-
дун дæр фæккæнунцæ, кæцидæртæ ’й сагъæсти бафтаунцæ, кæцидæртæ ба… 
Уогæ, мæнæ абони ци цалдæр хабарей кой кæнæн, етæ дæр дессаг куд нæ ’нцæ!..

БЕРÆ ДЗОРБЕРÆ ДЗОРИС – ИВАР БАФЕДÆИС – ИВАР БАФЕДÆ
Даний æфсæнвæндæгти управлени-

мæ цудæнцæ æма цудæнцæ гъæститæ, 
сæ синхæгти сæ фурдзорунæй хорхæй ка 
маруй, еци бæлццæнттæбæл.

Æма уæд бафæлваруни хузи хецау-
адæ исфæндæ кодта «æнæдзоргæ купе-
тæ» поездти иснисан кæнун. Берæ дзору-
ни туххæй си федун гъæудзæнæй ивар. 
Билетти аргъ ба еци кусти, ке зæгъун æй 
гъæуй æй иннетæй фулдæр.

*  *  *
Бæргæ, Уæрæсей дæр уотæ иваргонд 

ку цæуиуонцæ, гъуддæгутæ гъæугæ хузи 
аразуни бæсти сæ дзæнгæдатæй адæми 
ка фæлмæцун кæнуй, еци чиновниктæ.

РÆСТЗÆРДÆ ДАВÆГРÆСТЗÆРДÆ ДАВÆГ
Канадæйаг сахар Пренс Альбертой 

пости сейф ку никъкъахтонцæ æма си дæс 
мин доллæремæй фулдæр ку рахастонцæ, 
уæд дуккаг бон компаний архайгутæмæ те-
лефонæй бадзурдта… давæг æма загъта, 
æхца ке рахаста «æфстау», æ гъуддæгутæ 

ку банивæбæл кæна, уæд æхца фæстæмæ 
сæ бунати ке исæмбæлун кæндзæнæй. 
Уомæй цæйбæрцæдæр рæстæги фæсте 
постмæ ’рбацудæй æхцай еу хай. Уотемæй 
сæ бафиста фæстаг центи уæнгæ.

*  *  *
Цума, уæхæн уодигъæдæ разиндзæ-

нæй, Уæрæсей еугурадæмон есбойнадæ-
бæл ка хæлæф кæнуй, уонæмæ? Æвæд-
зи, нæ…

ДАВÆГГАГ ФАРСБÆЛ НÆ ХУÆЦУЙДАВÆГГАГ ФАРСБÆЛ НÆ ХУÆЦУЙ
Никарагуай сæйраг сахари цæрæг, 

Данийæй æрбацæуæг Матс Лундвалл фе-
дарæй исфæндæ кодта, цийфæндийæй 

дæр иссерун, ке ин радавтонцæ, æ еци 
тотийи. Гъуддаги пъæлицæ дæр æрба-
кæнгæй, æхуæдæг æвæллайгæй зелун 
æма тъасхæ кæнун байдæдта цæрæгой-
тæ уæйæгæнæг берæ тукæнттæ. Æма æ 
хъиамæттæ нæ фæдздзæгъæли ’нцæ – еу 
туканмæ бацæугæй, е райгъуста къуæзгæ 
«дæ бон хуарз» æ идард райгурæн бæсти 
æвзагбæл.

*  *  *
Уæрæсей еугурадæмон есбойнадæй 

давд ка ’рцудæй, еци алæмæти агъазиау 
фæрæзнитæ иссерун зин бæргæ нæй, зин 
сæ раздахун æй, уомæн æма сæ радавгу-
тæ сæ фæсарæнти (фулдæр – нæ нихмæ 
архайæг паддзахæдти бабунат кодтонцæ).  
Уоми ба, æнгъæлдæн, беретæн сæбæл 
«фусунтæ» сæ дзæмбутæ æрæвардтон-
цæ…

УОДЁЙ ФЕДАР УОДЁЙ ФЕДАР –– ЦАРДГЪОН!.. ЦАРДГЪОН!..

